
ᐆᒪᔪᓂᒃ ᐊᔾᔨᒌᖖᒋᑦᑐᓂᒃ 
ᓄᓇᕗᒻᒥᐅᓂᒃ ᖃᐅᔨᒪᔪᒃᓴᐅᔪᑎᑦ. 
ᐆᒪᔪᑯᒃᓱᐊᓗᒃᑕᖃᐅᖅᐳᖅ 

ᒥᑭᑦᑐᑯᓗᖕᓂᓪᓗ. ᐆᒪᔪᖅᑕᖃᐅᕆᕗᖅ 
ᐱᕈᖅᑐᐃᓐᓇᕐᓂᒃ ᓂᕆᓲᓂᒃ ᐆᒪᔪᖅᑕᖃᕆᓪᓗᓂ 
ᐆᒪᔫᖃᑎᖏᓐᓂᒃ ᐱᓇᓱᐊᖅᑎᓂᒃ ᓂᕿᒋᓪᓗᒋᑦ. 
ᐃᓚᖕᒋᑦ ᐆᒪᔪᑦ ᐃᓄᑑᓲᑦ ᐃᓚᖕᒋᓪᓗ 
ᑲᑎᖖᒐᔪᓃᓲᑦ.

ᐆᒪᔪᓂᒃ ᐃᓱᒪᒋᔭᖃᓚᐅᖅᓯᒪᒋᕕᑦ ᐊᓯᖏᓐᓂᒃ 
ᓄᓇᕐᔪᐊᕐᒦᑦᑐᓂᒃ? ᑭᐊᓐᔭᒥ, ᐋᕗᕆᑲᐅᑉ 
ᐊᕕᒃᓯᒪᓂᖓᓂ, ᐊᔾᔨᒌᖖᒋᑦᑐᐊᓗᖕᓂᒃ 
ᐆᒪᔪᖅᓯᒐᔭᖅᐳᑎᑦ. ᑖᓐᓇ ᓄᓇ ᐃᒪᕕᓕᒃ 
ᑭᓪᓕᖕᒐᒍᑦ. ᓴᓗᐊᒪᔪᓕᒃ, ᐃᕕᒃᓱᒐᓕᖃᖅᑐᓂ, 
ᖃᖅᑳᓗᖃᕆᓪᓗᓂᓗ. ᖃᓐᓂᕈᓐᓇᖖᒋᑦᑐᖅ, ᑭᓯᐊᓂ 
ᓯᓚᓗᒃᑳᓗᒃ.

ᓄᓇᕗᑎᑐᑦ, ᑭᐊᓐᔭᒥ ᐱᕈᖅᑐᖅᑎᑕᓕᒃ, 
ᓂᕿᑐᖅᑎᑕᓕᒃ, ᓱᓇᓕᒫᖅᑐᖅᑎᑕᖃᕆᓪᓗᓂ. ᐅᕝᕙ 
ᐅᑯᐊ ᐆᒪᔪᐃᑦ ᒥᒃᓵᓄᑦ ᑭᐊᓐᔭᒥ. 

ᐱᕈᖅᑐᖅᑏᑦ
ᐃᓚᖏᑦ ᐆᒪᔪᑦ ᑭᐊᓐᔭᒥ ᐱᕈᖅᑐᐃᓐᓇᓂᒃ 
ᓂᕿᖃᓲᑦ. ᑕᐃᔭᐅᔪᑦ ᐱᕈᖅᑐᑎᓂᒃ (ᑐᒃᑐᑎᑐᑦ). 

ᔪᕌᕝ
ᔪᕌᕝ ᑕᑭᓂᖅᐹᑦ ᓄᓇᕐᔪᐊᕐᒥ. 
ᖁᖕᒐᓯᑯᑖᖕᒋᓐᓄᑦ, ᔪᕌᕝ ᓂᕆᔪᓐᓇᖅᑐᑦ 
ᐅᖃᐅᔭᕐᓂᒃ, ᓰᕐᓇᖅᑐᓂᒃ, ᐊᒻᒪᓗ 
ᐊᕙᓚᖕᒐᔪᖕᒋᓐᓂᒃ ᓇᐹᖅᑑᑉ 
ᖄᖕᒋᓐᓂ. ᖃᔅᓰᓐᓇᐅᓪᓗᑎᒃ ᑲᑎᖖᒐᓲᑦ 
ᐊᕙᑎᐸᓘᓪᓗᑎᒃ. ᔪᕌᕝ ᐅᑭᓕᕆᐊᖕᒋᑦ 
ᐊᔾᔨᐅᖖᒋᓚᑦ, ᓲᕐᓗ ᐃᓄᐃᑦ ᒪᐅᓇᖕᒋᑦᑎᑐᑦ. 

ᐊᔾᔨᓕᐅᕆᔪᖅ ᐋᓕᒃᓵᓐᑐ ᕼᐋᕝᒪᓐ

ᔩᕗᕋ
ᔩᕗᕋ ᐃᕕᒃᓱᒐᖅᑐᓲᑦ ᐊᕚᓚᕿᐊᓂᒡᓗ. 
ᑲᑎᖖᒐᓲᑦ ᐋᕗᕆᑲᐅᑉ ᑲᓇᖕᓇᓕᒫᖓᒍᑦ. 
ᖃᐅᔨᓴᖅᑎᑦ ᑲᖐᓱᒃᐳᑦ ᔩᕗᕋᐃᑦ 
ᖁᐱᓴᕈᐊᖏᑦ ᐊᓐᓇᐅᒪᔾᔪᑎᒋᓱᕆᓪᓗᒋᑦ. 
ᔩᕗᕋᐃᑦ ᑲᑎᖖᒐᔪᑦ ᓅᓕᕌᖓᑕ, 
ᐱᓇᓱᒃᑎᖏᑦ ᓇᓗᓕᕈᓐᓇᕐᒪᑕ 
ᖁᐱᓴᕈᐊᖏᓐᓄᑦ. ᐱᓇᓱᒃᑎᑦ ᓇᓗᓕᖅᐸᖕᒪᑕ 
ᑭᓱᓂᒃ ᑕᑯᓐᓇᓕᕋᓗᐊᕐᒪᖔᕐᒥᒃ, 
ᑕᐃᒪᐃᑎᓪᓗᒋᑦ ᑲᑎᖖᒐᔪᓂᒃ ᔩᕗᕋᓂᒃ 
ᐱᓇᓱᐊᕈᓐᓃᖅᐸᒃᑐᑦ.

ᐅᐊᑐᐸᒃ
ᐅᐊᑐᐸᒃ ᑐᒃᑐᕙᕐᔪᐊᖑᕗᑦ, 
ᐃᓯᒐᖃᖅᑐᑎᒃ ᑐᒃᑐᑎᑐᑦ. 
ᐊᖑᓴᓪᓗᐃᑦ ᓇᒡᔪᒃᑭᐊᓘᕗᑦ 
ᑕᑭᓂᖃᕈᓐᓇᖅᑐᓂᒃ 1 m-ᓂᒃ. 
ᐅᐊᑐᐸᒃ ᐃᒪᐅᑉ ᖃᓂᒋᔮᓂᒥᐅᑕᑦ, 
ᑭᓯᐊᓂ ᐳᐃᔾᔭᕈᓐᓇᖖᒋᑦᑐᑦ. 
ᑭᓯᐊᓂᓕ, ᐃᒫᓄᑦ ᕿᒫᓲᖑᒐᓗᐊᑦ 
ᐃᐸᕋᒃᓴᖅᑐᑎᒃ ᐊᖑᓇᓱᒃᑎᖏᓐᓂᒃ 
ᖃᓂᒡᓕᔭᐅᔭᕌᖓᑕ. ᐅᐊᑐᐸᒃ 
ᐱᕈᖅᑐᖅᑎᐅᔪᑦ ᐃᒪᓕᐅᑉ 
ᖃᓂᒋᔮᓃᑦᑐᓂᒃ ᐱᕈᓲᓂᒃ.

ᐅᐊᑦᕼᐋᒡ
ᐅᐊᑦᕼᐋᒡ ᓂᕿᒃᓴᖅᓯᐅᓲᑦ ᐊᐃᕋᓂᒃ, 
ᐸᐅᕐᖕᒐᓂᒃ, ᐊᒻᒪᓗ ᕿᓗᓲᑦ ᐅᓐᓄᒃᑯᑦ 
ᑖᖅᓯᑎᓪᓗᒍ ᖃᐅᒻᒪᓕᖅᑎᓪᓗᒍᓗ. ᐅᐊᑦᕼᐋᒡ 
ᑎᓯᒥᐅᑕᐅᓲᑦ ᐃᕕᒃᓱᒃᑲᓕᖕᓂᒃ. ᓇᖕᒥᓂᕐᓕ 
ᑎᓯᓕᐅᓲᖑᖖᒋᑦᑐᑦ. ᐃᒃᓯᖕᓇᖅᑕᐅᓯᒪᔪᓂᒡᓕ 
ᐆᒪᔫᖃᑎᖏᓐᓄᑦ ᓇᓂᓯᓲᑦ.

ᐃᓚᖕᒋᑦ ᐆᒪᔪᑦ, 
ᑐᖁᖕᒐᔪᖅᑐᖅᓯᐅᖅᑎᑦ, ᑐᖁᖕᒐᔪᓂᒃ 
ᕿᓂᓲᑦ ᓂᕆᓂᐊᖅᑕᒥᓂᒃ. 
ᑐᖁᖕᒐᔪᖅᓯᐅᖅᑎᑦ ᓄᓇᕗᒻᒥ 
ᖃᒡᕕᒑᕐᔪᑦ ᐊᒻᒪᓗ ᑐᓗᒃᑲᑦ.

ᑭᐊᓐᔭᒥ ᖃᐅᔨᒪᔭᐅᓪᓗᐊᑕᖅᑐᑦ 
ᕘᓪᑐᔅ ᑐᖁᖕᒐᔪᖅᓯᐅᖅᑎᐅᓂᖕᒋᓐᓄᑦ. 
ᖃᖓᑕᐃᓐᓇᐸᓗᓲᑦ, ᐆᒪᔪᓂᒃ 
ᑐᖁᖓᔪᖅᓯᐅᖅᑐᑎᒃ ᒪᓂᖅᑲᒥ 
ᓂᕆᔭᒃᓴᒥᖕᓂᒃ. ᕘᓪᑐᔅ ᑲᑎᖖᒐᑎᓪᓗᒋᑦ 
ᑭᒃᑲᑦᑎᐊᕈᓐᓇᖅᐳᑦ 45-kg-ᓂᒃ 
ᐆᒪᔪᕕᓂᕐᓂᒃ ᐃᑲᕐᕌᕈᓯᕐᓂᒃ 5-ᓂᒃ. 

ᓂᕿᑐᖅᑎᑦ
ᐆᒪᔪᖅᑕᖃᕆᕗᖅ ᑭᐊᓐᔭᒥ ᓂᕿᑐᖅᑏᓐᓇᓂᒃ. 
ᑖᒃᑯᐊ ᑕᐃᔭᐅᕗᑦ ᓂᕿᑐᖅᑎᓂᒃ. ᑖᒃᑯᐊ 
ᐱᓇᓱᐊᖅᑎᑦ, ᓲᕐᓗ ᓄᓇᕗᒻᒥ ᓇᓄᖅᑎᑐᑦ, 
ᐆᒪᔫᖃᑎᒥᓂᒃ ᐱᓇᓱᐊᓲᑦ ᓂᕆᓂᐊᕐᒪᑕ.

ᓕᐊᐳᑦ
ᓕᐊᐳᑦ ᑕᑭᔪᐊᓗᐃᑦ ᑳᑦ ᑕᖅᓴᖃᐅᖅᑐᑎᒃ 
ᑎᒥᓕᒫᒥᒍᑦ. ᐊᖕᒍᓇᓱᓲᑦ ᐅᐃᓪᑐᐲᔅᓂᒃ, 
ᐸᐴᓐᓂᒃ, ᐊᒻᒪᓗ ᐋᓐᑎᓘᑉᓂᒃ. ᓕᐊᐳᑦ 
ᒪᔪᕋᒃᑲᕕᒡᔪᐊᕌᓗᐃᑦ. ᐊᖕᒍᑕᖕᒋᓐᓂᒃ 
ᓇᐹᖅᑐᓄᑦ ᖁᑦᑎᒃᑐᐊᓗᖕᒨᕈᔾᔨᓲᑦ 
ᐅᐊᑦᑎᐊᕈ ᓂᕆᓂᐊᕋᒥᒋᑦ.

ᓚᐃᔭᓐ
ᓚᐃᔭᓐ ᓂᕆᓲᑦ ᔩᕗᕋᓂᒃ, ᔪᕌᕝᓂᒃ, 
ᐋᓐᑎᓘᑉᓂᒃ, ᐊᒡᓛᑦ ᐊᓕᕙᓂᒃ. 
ᓚᐃᔭᓐ ᑲᑎᖖᒐᓲᑦ ᑕᐃᔭᓂᒃ ᐳᕋᐃᑦ. 
ᐊᖑᓇᓱᓪᓗᐊᑕᓲᑦ ᐊᕐᓇᓗᐃᑦ ᓚᐃᔭᓐ, 
ᐊᖑᑕᖏᓪᓗ ᐅᑎᐅᑎᕙᒃᑐᓂᒋᑦ 
ᐳᕋᐃᑦᒥᐅᑕᓕᒫᓄᑦ ᓂᕆᔭᐅᓂᐊᕐᒪᑕ. 
ᐃᓛᓐᓂᒃᑯᑕᐅᖅ ᐊᖑᓴᓪᓗᐃᑦ 
ᐊᖑᓇᓱᐊᓚᐅᖅᐸᒻᒥᔪᑦ, ᐅᓇᑎᑐᑦ.

ᓰᑕ
ᓰᑕ ᐅᑭᓕᕆᐊᒃᐳᑦ ᓕᐊᑉᑐᑎᑐᑦ. ᑭᓯᐊᓂ ᐊᒥᓐᓂᖅᓴᐃᑦ 
ᓕᐊᐳᑦᓂ. ᓰᑕᐃᑦ ᓱᒃᑲᓕᓂᖅᐹᑦᑎᐊᖑᕗᑦ ᐆᒪᔪᓕᒫᓂᒃ 
ᓄᓇᕐᔪᐊᕐᒥ. ᓰᑕ ᐊᖑᓇᓱᓲᖑᕗᑦ ᐆᒪᔪᓂᒃ ᓲᕐᓗ 
ᐋᓐᑎᓘᑉᓂᒃ, ᒐᓯᐅᓪᓂᒃ, ᐅᐊᑐᐸᒃᓂᒡᓗ.

ᑕᒪᐃᑐᖅᑏᑦ
ᐃᓚᖏᑦᑕᐅᖅ ᐆᒪᔪᑦ ᑭᐊᓐᔭᒥ ᓂᕆᕙᒃᑭᕗᑦ 
ᐱᕈᖅᑐᓂᒃ ᓂᕿᓂᒡᓗ. ᑖᒃᑯᐊ ᑕᐃᔭᐅᔪᑦ 
ᑕᒪᐃᑐᖅᑎᓂᒃ, ᓲᕐᓗ ᑎᕆᒐᓂᐊᖅᑎᑐᑦ 
ᓄᓇᕗᒻᒥ.

ᕘᕐᕕᐊᑦ ᒪᖕᑭ
ᐅᑯᐊ ᒪᖕᑭᕋᓛᑦ ᓂᕆᓲᑦ ᐅᖃᐅᔭᕐᓂᒃ, 
ᓄᓇᕋᕐᓂᒃ, ᐊᐃᕋᖏᓐᓂᒡᓗ ᐱᕈᖅᑐᑦ. 
ᓂᕆᓲᖕᒍᒻᒥᔪᑦ ᑎᕆᐊᖕᒍᔭᕋᓛᓂᒃ, 
ᖁᐸᓄᐊᓂᒃ, ᓕᓱᑦᓂᒃ, ᖁᐱᕐᕈᕐᓂᒡᓗ. ᕘᕐᕕᐊᑦ 
ᒪᖕᑭᑦ ᑲᑎᖖᒐᓲᖑᕗᑦ ᖁᓕᐅᓪᓗᑎᒃ ᖁᓕᓪᓗ 
ᑕᓪᓕᒪᓪᓗ. ᐱᖃᑎᖃᕈᓐᓇᑦᑎᐊᓲᑦ!

ᐊᒐᒪ ᓕᓱᑦ
ᐅᓇ ᐊᒥᐊᓕᕕᒡᔪᐊᑯᓗᒃ ᐊᔾᔨᐅᑦᑎᐊᖖᒋᑦᑐᒥᒃ 
ᑕᒪᐃᑐᖅᑎᐅᕗᖅ ᑕᐃᔭᕐᒥᒃ 
ᐱᖓᓲᔪᖅᑐᓕᒃᑐᖅᑎ. ᑐᑭᖃᖅᑐᖅ 
ᓂᕆᓲᑦ ᖁᐱᕐᕈᒐᓛᓗᖕᓂᒃ. ᓂᕆᓲᖑᒻᒪᑕ 
ᐱᖓᓲᔪᖅᑐᓕᒐᓛᓗᖕᓂᒃ. ᐱᕈᖅᑐᓂᒡᓗ 
ᓂᕆᓲᖑᒻᒥᔪᖅ ᐆᒪᔪᐊᕈᓯᕐᓂᒃ 
ᐹᕐᖑᖅᑎᓂᒡᓗ. ᐊᒐᒪ ᓕᓱᑦ ᐊᖑᓇᓱᐊᓲᑦ 
ᐅᖃᕐᒥᓂᒃ ᓄᐃᑎᑦᑎᓪᓗᑎᒃ! ᖁᐱᕐᕈᑦ ᓂᐱᓲᑦ 
ᐅᖃᖏᓐᓄᑦ ᑕᐃᒪ ᓕᓱᑦᓄ ᓂᕆᔭᐅᓕᖅᑐᑎᒃ. 
ᑖᓐᓇ ᓕᓱᑦ ᓂᕆᓲᖕᒍᒻᒥᔪᖅ ᐱᕈᖅᑐᓂᒃ 
ᐃᒪᕐᒥᐅᑕᕋᓛᓂᒃ ᐊᒻᒪᓗ ᕆᑉᑕᐃᔪᔅᓂᒃ.

ᔮᑯᓪ
ᔮᑯᓪ ᓂᕆᓲᑦ ᓇᓂᔪᓐᓇᖅᑕᑐᐃᓐᓇᑦᑎᐊᖏᓐᓂᒃ. 
ᐹᕐᖑᖅᑐᖅᑎᑐᓲᖑᕗᑦ, ᑎᖕᒥᐊᓂᒃ, ᓰᕐᓇᖅᑐᓂᒃ, 
ᐸᐅᕐᖓᕐᓂᒃ, ᐃᕕᒃᓱᒐᕐᓂᒃ, ᐱᖓᓲᔪᖅᑐᓕᖕᓂᒡᓗ. 
ᐱᓕᕆᖃᑎᒌᑦᑐᑎᒃ ᐊᖑᓇᓱᓲᖑᕗᑦ 
ᐋᓐᑎᓘᑉᓂᒃ. ᔮᑯᓪ ᓄᓕᐊᖃᓲᑦ ᐆᒪᓂᓕᒫᕐᒥᓂᒃ, 
ᐊᐃᑉᐸᕇᖏᓐᓇᓲᖑᓪᓗᑎᒡᓗ ᐆᒪᓂᓕᒫᕐᒥᓂᒃ. 

ᑐ ᓴᒐᒃᓴᓂᒃ ᐊᒥᓱᑲᓪᓚᖕᓂᒃ 
ᑕᑯᓯᒪᔪᒃᓴᐅᕗᑎᑦ ᐃᓕᓐᓂᐊᕐᕕᖕᓂᑦ 
ᓄᓇᓕᒃᓯᓐᓂᒡᓗ ᐃᑲᔪᖅᑕᐅᔪᒪᓗᓂ 

ᐅᖄᓚᕕᒃᓴᓂᒃ. ᐃᑲᔪᖅᑕᐅᔪᒪᓗᓂ 
ᐅᖄᓚᕕᒃᓴᑦ ᐅᖃᓪᓚᖃᑎᖃᕈᒪᓕᕌᖓᕕᑦ 
ᐅᖄᓚᕕᒃᓴᐅᕗᑦ. ᐊᔾᔨᒌᖖᒋᑦᑐᓂᒃ 
ᐃᑲᔪᖅᑕᐅᔪᒪᓗᓂ ᐅᖄᓚᕕᒃᑕᖃᖅᐳᖅ, 
ᐃᓚᒋᓪᓗᒋᑦ ᓄᓇᕗᑦ ᑲᒪᑦᓯᐊᖅᑐᒃᑯᑦ, 
ᓱᕈᓯᕐᓄᑦ ᐃᑲᔪᖅᑕᐅᔪᒪᔪᓄᑦ ᐅᖄᓚᕖᑦ, ᐊᒻᒪ 
ᑎᒍᒥᐊᒐᕋᓛᒃᑯᑦ LifeLine App. 

ᑭᓯᐊᓂ ᖃᓄᐃᓕᐅᓲᖑᕙᑦ ᐅᖄᓚᕕᒋᓪᓗᒍ 
ᐃᑲᔪᖅᑕᐅᔪᒪᕖᑦ? ᐅᕝᕙ ᐅᑯᐊ ᑭᐅᔾᔪᑎᑦ 
ᐊᐱᖅᑯᑕᐅᒐᔪᒃᑐᓄᑦ ᐅᖄᓚᕕᖕᓄᑦ. 

ᑭᓇ ᑭᐅᓂᐊᖅᐸ?
ᐃᑲᔪᖅᑕᐅᔪᒪᓗᓂ ᐅᖄᓚᕕᒐᓚᐃᑦ 
ᑭᐅᔨᖃᓲᖑᕗᑦ ᐱᔪᒪᓂᕐᒥᑎᒍᑦ 
ᐃᓕᓐᓂᐊᖅᓯᒪᔪᓄᑦ ᐊᑭᓕᖅᓱᖅᑕᐅᓇᑎᒃ. 
ᑐᑭᖃᖅᐳᖅ ᐃᓄᑐᐃᓐᓇᐃᑦ 
ᐊᑭᓕᖅᓱᖅᑕᐅᓇᑎᑦ ᐃᖅᑲᓇᐃᔭᖅᑐᑦ. 
ᐊᑭᓕᖅᓱᖅᑕᐅᓇᑎᒃ ᑭᐅᔩᑦ 
ᓘᒃᑖᖕᒍᖖᒋᑦᑐᑦ ᐃᓄᓕᕆᔨᐅᓇᑎᓪᓗ. 
ᑭᓯᐊᓂᓕ ᐃᓕᓐᓂᐊᖅᓯᒪᔪᑦ 
ᖃᓄᖅ ᐃᑲᔪᕆᐊᖃᕐᓂᕐᒥᓂᒃ 
ᐊᑲᐅᖖᒋᓕᐅᕈᑎᖃᖅᑐᖃᖅᐸᑦ. 
ᐱᒻᒪᕆᐅᓂᖅᐹᖕᒍᔪᖅ ᖃᐅᔨᒪᔭᐅᔭᕆᐊᓕᒃ 
ᓈᓚᑦᑎᐊᕈᓐᓇᕐᓂᕐᒥᒃ. ᓈᓚᑦᑎᐊᕐᓂᖅ 
ᑐᑭᖃᓲᑦ ᐅᖃᓪᓚᒃᑐᒥᒃ 
ᓈᓚᑦᑎᐊᕋᓱᓪᓚᕆᒃᑐᓂ. ᐱᔪᒪᓂᕐᒥᑎᒍᑦ 
ᐱᓇᓱᐊᖅᑐᖅ ᐃᑲᔪᖅᑕᐅᔪᒪᕕᖕᒥ 
ᐅᖄᓚᐅᑎᒃᑯᑦ ᓂᑲᓱᓪᓗᓂ 
ᓈᓚᖕᓂᐊᖅᑐᖅ ᐃᖅᑲᖅᑐᐃᖖᒋᓪᓗᓂ. 
ᐊᐱᕆᖃᑦᑕᕐᓂᐊᕌᑎᑦ ᐃᓱᒪᑦᑎᐊᕐᓂᐊᕋᕕᑦ 
ᐊᑲᐃᓪᓕᐅᕈᑎᖕᓂᑦ. ᐊᑲᐃᓪᓕᐅᕈᑎᖕᓂᑦ 
ᐊᓂᒍᐃᑎᑦᑎᔪᓐᓇᑐᐃᓐᓇᕆᐊᓕᒃ, ᑭᓯᐊᓂ 
ᑐᓴᖅᑕᐅᔫᔮᖅᑎᓐᓂᐊᕌᑎᑦ ᐊᑕᖅᑭᔭᐅᓗᑎᓪᓗ.

ᑭᓱᓂᒃ 
ᓂᕆᐅᒋᐊᖃᕐᒪᖕᒑᖅᐱᑦ 
ᐅᖄᓚᒍᕕᑦ 
ᐃᑲᔪᖅᑕᐅᔪᒪᓗᑎ

ᐊᐱᖅᑯᑕᐅᒐᔪᒃᑐᑦ:

ᖃᖕᒐᒃᑯᑦ ᐅᖄᓚᓪᓗᐊᖅᐳᖕᒐ 
ᐅᖄᓚᕕᖕᒧᑦ 
ᐃᑲᔪᖅᑕᐅᔪᒪᔪᓄᑦ?
ᖃᖓᑐᐃᓐᓇᑦᑎᐊᖅ ᐃᑲᔪᖅᑕᐅᔪᒪᕕᖕᒧᑦ 
ᐅᖄᓚᔪᓐᓇᖅᐳᑎᑦ ᑭᓱᑐᐃᓐᓇᑦᑎᐊᕐᒥᒃ 
ᐱᔾᔪᑎᖃᕐᓗᑎᑦ. ᐅᕝᕙ ᐅᑯᐊ 
ᐅᖃᓛᔾᔪᑎᒋᑐᐃᓐᓇᕆᐊᖃᖅᑕᕕᑦ ᐃᓚᖏᑦ:

ᐊᑲᐅᒃᓴᖖᒋᒃᑯᕕᑦ 
ᓂᖖᒐᐅᑎᖃᑎᒋᓚᐅᖅᑐᒍ ᐱᖃᓐᓇᕆᔭᐃᑦ.

ᓇᔾᔨᓂᕐᓂᒃ ᖃᐅᔨᕋᑖᑦᑎᐊᕈᕕᑦ 
ᖃᓄᐃᓕᐅᕆᐊᒃᓴᕐᓗ ᓇᓗᓕᕈᕕᑦ.

ᐊᖏᕐᕋᒥ ᐱᔭᕐᓂᖖᒋᑦᑐᖅᓯᐅᕈᕕᑦ 
ᐅᕝᕙᓘᓐᓃᑦ ᐊᖏᔪᖅᑳᓪᓗ 
ᐸᖅᑭᔩᓪᓗᓘᓐᓃᑦ.

ᑐᓴᕈᒥᓇᖅᑐᒥᒃ ᑐᓴᕋᑖᑦᑎᐊᕋᕕᑦ 
ᑐᓴᖅᑕᐅᖁᓪᓗᒍᓗ ᐊᓯᖕᓄᑦ!

ᐱᖃᓐᓇᕆᔭᐃᑦ ᓇᖕᒥᓈᕐᓂᕐᒥᒃ 
ᐃᓱᒪᒋᔭᖃᖅᐸᑦ ᐱᖏᒐᓪᓗᑎᓪᓗ.

ᓇᖕᒥᓈᕐᓂᕐᒥᒡᓗ ᐃᓱᒪᒋᔭᖃᕈᕕᑦ.

ᖃᖓᑐᐃᓐᓇᑦᑎᐊᖅ 
ᐅᖃᓪᓚᖃᑎᒃᓴᐃᓪᓕᐅᕈᕕᑦ 
ᐃᑲᔪᖅᑕᐅᔪᒪᕕᖕᒧᑦ ᐅᖄᓚᔪᓐᓇᖅᑐᑎᑦ. 
ᐃᑲᔪᖅᑕᐅᔪᒪᓗᓂ ᐅᖄᓚᕖᑦ ᐱᔪᒪᓂᕐᒥᑎᒍᑦ 
ᐱᓕᕆᔨᖃᖅᐳᑦ ᐅᖃᓪᓚᖃᑎᒃᓴᓂᒃ 24-ᓂᒃ 
ᐃᑲᕐᕋᓂᒃ, ᐅᓪᓗᑦ 7 ᐱᓇᓱᐊᕈᓯᕐᒥ.

ᐃᑲᔪᖅᑕᐅᔪᒪᔪᓄᑦ 
ᐅᖄᓚᕝᕖᑦ ᑲᖖᒍᓇᖅᑑᕙ? 
ᐄ, ᐊᑭᓕᖅᓱᖅᑕᐅᓇᑎᑦ ᐃᑲᔪᖅᑏᑦ 
ᐅᖃᓪᓚᐅᓯᖃᕆᐊᖃᖖᒋᑦᑐᑦ ᑭᓇᑐᐃᓐᓇᕐᒧᑦ. 
ᐊᑎᖕᒋᓐᓂᒃ ᐅᖃᔾᔮᖖᒋᑦᑐᑦ, ᐊᒻᒪᓗ 
ᐅᖃᐅᑎᖖᒋᒍᓐᓇᖅᑕᑎᑦ ᑭᓇᐅᒻᒪᖕᒑᖅᐱᑦ, 
ᓇᒥᒥᐅᑕᐅᒻᒪᖕᒑᖅᐱᑦ, ᐅᕝᕙᓘᓐᓃᑦ 
ᓇᓗᓇᐃᖅᓯᒪᔪᓂᑦ. ᐸᓖᓯᒃᑯᓐᓄᑦ 
ᐅᖃᐅᓯᖃᑐᐃᓐᓇᕆᐊᓕᐅᒐᓗᐊᑦ. 
ᓲᕐᓗ, ᐊᑭᓕᖅᓱᖅᑕᐅᓇᓂ ᐱᔨᑦᓯᖅᑐᖅ 
ᐸᓖᓯᒃᑯᓐᓄᑦ ᐅᖄᓚᑐᐃᓐᓇᕆᐊᓕᒃ 
ᐊᑦᑕᕐᓇᖅᑐᒦᑦᑐᒋᒃᓯᑉᐸᑦ ᐃᓕᖕᓂᒃ 
ᐊᓯᓐᓂᓪᓘᓐᓃᑦ. ᑕᐃᒪᐃᒐᔪᐃᑦᑑᒐᓗᐊᑦ.

ᐊᑲᐃᓪᓕᐅᕈᑎᒃᑲ 
ᓱᒪᓪᓗᐊᖅᑑᔮᖖᒋᑦᑑᒐᓗᐊᑦ 
ᐊᕿᑦᑐᖕᒐᖅᑰᔨᓪᓗᑎᒡᓗ. 
ᐃᑲᔪᖅᑕᐅᔪᒪᓗᓂ 
ᐅᖄᓚᕕᐅᑉ ᐱᓕᕆᕕᖓ 
ᓇᖑᓴᑐᐃᓐᓇᕈᒪᖖᒋᓐᓇᒃᑯ 
ᐊᑲᐃᓪᓕᐅᕈᑎᖃᖅᑐᖃᖅᑎᓪᓗᒍ 
ᐊᓯᓐᓂᒃ.

ᐊᕿᑦᑐᖕᒐᔪᖃᖖᒋᓚᖅ ᐊᑲᐅᖖᒋᓕᐅᕈᑎᒥᒃ! 
ᐊᑲᐃᓪᓕᐅᕈᑎᑎᑦ ᐱᓪᓚᕇᑦ ᑭᓇᑐᐃᓐᓇᖅᑐᑦ 
ᐅᖃᓪᓚᐅᑎᒋᔭᕆᐊᖃᕐᒥᔭᑎᑦ. ᐃᑲᔪᖅᑏᑦ 
ᐊᑭᓕᖅᓱᖅᑕᐅᓇᑎᑦ ᐅᖃᓪᓚᐅᓯᖃᓕᒪᕗᑦ 
ᐊᑲᐃᓪᓕᐅᕈᑎᓂᑦ. ᐃᓛᓐᓂᒃᑯᑦ ᐅᖄᓚᔪᖅ 
ᐊᑲᐃᓪᓕᐅᕈᑎᖃᓗᐊᖖᒋᒃᑲᓗᐊᖅᑐᑎᒃ 
ᐅᖃᖃᑎᒃᓴᖃᕈᒪᑐᐃᓐᓇᓲᑦ ᐃᓅᓯᕐᒥᓂᒃ 
ᖃᓄᐃᓕᕐᒪᖔᕐᒥᒃ. ᖃᓄᐃᖖᒋᒻᒥᔪᖅᑕᐅᖅ 
ᑕᒪᓐᓇ!

ᐊᑲᐃᓪᓕᐅᕈᑎᒃᑲ  
ᐊᖏᓗᐊᖅᑐᐊᓗᐃᑦ 
ᐃᑲᔪᖅᑕᐅᔪᒪᓗᓂ ᐅᖄᓚᐅᑎᒃᑯᑦ. 
ᐃᑲᔪᖅᑕᐅᔪᓐᓇᔾᔮᖅᑰᖖᒋᑦᑐᖕᒐ.

ᓱᓕᔪᖅ ᐃᑲᔪᖅᑕᐅᔪᒪᕕᖕᓂ 
ᐅᖃᓛᕕᖕᓂ ᐊᑲᐃᓪᓕᐅᕈᑎᖕᓂᑦ 
ᐋᖅᑮᔪᓐᓇᖖᒋᑦᑐᑦ. ᑭᓯᐊᓂ ᓈᓚᒍᓐᓇᖅᑐᑦ, 
ᐃᓱᒻᒥᖅᑎᑦᑎᔪᓐᓇᕐᒥᔪᑦ ᐊᑲᐃᓪᓕᐅᕈᑎᖕᓂᑦ 
ᑕᑯᑎᑦᑎᓗᑎᒃ ᐊᓯᐊᒍᖔᖅ. 
ᐊᑲᐃᓪᓕᐅᕈᑎᖕᓂᑦ ᐅᖃᓪᓚᐅᑎᖃᕐᓂᖅ 
ᐊᑲᐅᓯᕚᓪᓕᕐᓇᖅᑐᖅ. 

ᓄᐊ ᐱᐅᒑᑦᑐᖅ ᐊᑕᖅᑭᔭᐅᑦᑎᐊᖅᑐᓂ 
ᐃᓐᓇᐅᓚᐅᖅᑐᖅ ᐃᒡᓗᓕᖕᒥ. 
ᐅᖃᓪᓚᐅᑎᖃᒐᔪᒃᐸᓚᐅᖅᑐᖅ ᐱᒻᒪᕆᐅᔪᓂ 
ᐊᑲᐃᓪᓕᐅᕈᑎᑦ ᐅᖃᓪᓚᐅᓯᕆᔭᐅᔭᕆᐊᖃᕐᓂᖕᒋᓐᓂᒃ. 
ᐅᕝᕙ ᐅᑯᐊ ᐃᓱᒪᒋᔭᖏᑕ ᐃᓚᖏᑦ ᑕᒪᓐᓇ 

ᐱᔾᔪᑎᒋᓪᓗᒍ:

“ᐅᖃᓪᓚᐅᑎᖃᖁᔭᐅᕙᓚᐅᖅᑐᒍᑦ ᐃᓱᒪᓂᕐᓗᒍᑎᖃᕈᑦᑕ ᐃᓗᑦᑎᓐᓂ ᐅᕙᑦᑎᓐᓄᑐᐊᖅ 
ᐱᓯᒪᖁᔭᐅᓇᑎᒃ. ᐅᖃᐅᓯᕆᑲᐅᖅᑐᖁᔭᐅᕙᓚᐅᖅᑐᑦ ᐊᑲᐅᓯᕚᓪᓕᕐᓂᐊᕋᑦᑕ...
ᐱᓯᒻᒥᑐᐃᓐᓇᖁᔭᐅᕙᓚᐅᖖᒋᑦᑐᑦ ᐃᓗᑦᑎᓐᓂᑦ...ᐊᑲᐃᓪᓕᐅᕈᑎᑎᑦ ᐅᖃᓪᓚᐅᑎᒋᒍᕕᒋᑦ, 
ᐊᑲᐅᓯᕚᓪᓕᑦᑕᐅᑎᒋᓂᐊᖅᑐᑎᑦ ᐱᓯᒻᒥᔮᓗᑐᐃᓐᓇᕆᖖᒋᓪᓗᒋᑦ ᐃᓗᖕᓂᑦ. ᑖᓐᓇ 
ᐋᖅᑭᐅᑎᓪᓚᕆᐅᒻᒪᑦ.”

ᑎᑎᕋᖕᒑᕈᒪᓐᓂᕈᒪᓕ 
ᐅᖄᓚᐅᑎᕋᓛᒃᑯᑦ? 
ᐅᖄᓚᕕᒐᓚᐃᑦ ᐃᑲᔪᕆᐊᕐᕖᑦ 
ᑎᑎᕋᕐᕕᒃᓴᐅᓕᖅᑐᑦ ᐅᖄᓚᐅᑎᕋᓛᒃᑯᑦ  
ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ 
ᑎᑎᕋᖃᑦᑕᐅᑎᕕᒃᓴᐅᓕᖅᐳᑦ. ᑖᓐᓇ 
ᐊᑲᐅᒻᒥᔪᖅ ᐃᓄᖕᓄᑦ ᑎᑎᕋᖔᕈᒪᔪᓄᑦ, 
ᐅᕝᕙᓘᓐᓃᑦ ᖃᐅᔨᔭᐅᖖᒋᓪᓗᑎᒃ 
ᐅᖃᓪᓚᕝᕕᒃᓴᐅᖖᒋᑦᑐᒦᑉᐸᑕ. ᓱᕈᓯᕐᓄᑦ 
ᐃᑲᔪᖅᑕᐅᔪᒪᕕᒃ ᐅᖄᓚᕕᒃ ᐊᒻᒪ 
LifeLine App ᑕᒪᒃᑭᒃ ᑎᑎᕋᕐᕕᒃᓴᐅᕘᒃ 
ᑎᑎᕋᖃᑦᑕᐅᑎᕕᒃᓴᐅᕘᓪᓗ. ᓄᓇᕗᒻᒥ 
ᑲᒪᑦᓯᐊᖅᑐᒃᑯᑦ ᑎᑎᕋᖃᑦᑕᐅᑎᕕᒃᓴᒥᒃ 
ᐋᖅᑮᓇᓱᖕᒥᔪᑦ. 

ᖃᓅᒐᓗᐊᕐᒪᑦ?
ᖃᓄᐃᖖᒋᑦᑎᐊᖅᑐᖅ ᓯᕘᕋᕈᔪᓪᓗᓂ 
ᐃᑲᔪᖅᑕᐅᔪᒪᓗᓂ ᐅᖄᓚᕕᖕᒧᑦ. ᐆᑦᑐᕈᕕᑦ, 
ᐅᖃᓪᓚᖃᑎᖃᕐᓂᐊᖅᐳᑎᑦ ᐱᖃᓐᓂᖅᑐᒥᒃ 
ᓂᑲᒍᓱᒃᑐᒥᒃ ᐃᑲᔪᕈᒪᓪᓚᕆᒃᑐᒥᒃ. 
ᒥᑭᑦᑐᑯᓘᒐᓗᐊᖅᐸᑦ ᐊᖏᔪᐊᓘᒐᓗᐊᖅᐸᓪᓗ 
ᐊᑲᐃᓪᓕᐅᕈᑏᑦ, ᐊᑐᐃᓐᓇᐅᔪᖃᐃᓐᓇᖅᐳᑦ 
ᑖᒃᑯᐊ ᐃᑲᔪᖅᑕᐅᔪᒪᓗᓂ ᐅᖄᓚᕖᑦ 
ᐃᓕᖕᓂᒃ ᐅᖃᓪᓚᖃᑎᖃᕈᓐᓇᖅᑐᑦ. 

ᐃᑲᔪᖅᑕᐅᔪᒪᒍᕕᑦ ᑭᓇᐅᓃᑦ 
ᖃᐅᔨᔭᐅᖖᒋᓪᓗᓂ, ᖃᐅᔨᒋᐊᕆᑦ 
ᐅᕗᖓ:

ᓄᓇᕗᒻᒥ ᑲᒪᑦᓯᐊᖅᑐᑦ 
ᐃᑲᔪᖅᑏᑦ ᐅᖄᓚᐅᑎᒃᑯᑦ 
(ᐊᑐᐃᓐᓇᐅᔪᑦ ᐃᑲᕐᕋᓂᒃ 24ᓂᒃ, 
ᖃᐅᑕᒫᑦ ᐱᓇᓱᐊᕈᓯᓕᒫᖅ) 
ᐅᕗᖓ 1-867-979-3333 
ᐅᕝᕙᓘᓐᓃᑦ ᐊᑭᖃᖖᒋᑦᑐᒧᑦ 
1-800-265-3333. 

ᑐᐊᕕᕐᓇᖅᑐᖃᖅᑎᓪᓗᒍ 
ᑲᓇᑕᒥ ᐃᑲᔪᖅᑎᑦ—
ᐅᖄᓚᓗᑎᑦ ᑎᑎᕋᕐᓗᑎᓪᓘᓐᓃᑦ 
1-833-456-4566

ᐅᖄᓚᓗᑎᑦ 1-800-
668-6868 
ᐅᖃᓪᓚᖃᑎᖃᕐᓗᑎᓪᓘᓐᓃᑦ 
ᓱᕈᓯᕐᓄᑦ ᐃᑲᔪᖅᑕᐅᒋᐊᕐᕕᖕᒥ 
ᐅᕗᖓ kidshelpphone.ca

1.	 ᐃᓱᒪᖅᓱᕈᓐᓇᓕᕌᖓᕕᑦ 
ᖃᓄᐃᓕᐅᕈᒪᕙᒃᐱᑦ?

a.	 ᐊᐅᓚᓐᓇᖅᑐᓕᕆᓗᑎᑦ 
(ᐱᖃᐃᓕᓴᕐᓂᖅ, ᐱᓱᔪᖕᓂᖅ, 
ᐅᒥᐊᖅᑐᕐᓂᖅ, ᐊᖑᓇᓱᖕᓂᖅ)

b.	 ᐱᖃᓐᓇᕆᔭᓃᓪᓗᓂ
c.	 ᐅᖃᓕᒫᕐᓂᖅ, ᓴᓇᙳᐊᕐᓂᖅ, 

ᖃᓄᑐᐃᓐᓇᕐᓘᓐᓃᑦ ᓂᐱᑭᓪᓗᓂ 
ᐱᓕᕆᐊᒃᓴᒥᒃ

d.	 ᓴᓇᓗᑎᑦ ᐋᖅᑭᒃᓯᓗᑎᓪᓘᓐᓃᑦ 
ᑭᓱᑐᐃᓐᓇᕐᒥᒃ

2.	 ᖃᓄᐃᑦᑐᓂᒃ ᐱᙳᐊᕈᑎᓂᒃ 
ᐱᙳᐊᕈᒪᕙᒃᐱᑦ?

a.	 ᐅᓇᑕᙳᐊᖅᑐᓂᒃ
b.	 ᐊᒥᓲᓗᓂ ᐱᙳᐊᖅᑕᐅᓲᓂᒃ
c.	 ᖃᐅᔨᓇᓱᒋᐊᓕᖕᓂᒃ 
d.	 ᐱᙳᐊᕈᑎᑦ ᖃᐅᔨᕙᓪᓕᐊᓐᓇᖅᑐᑦ 

ᓄᑖᓂᒃ ᓄᓇᓂᒃ

3.	 ᑭᓱᑦ ᐱᒻᒪᕆᐅᓛᕆᕕᐅᒃ ᓯᕗᓂᒃᓴᕐᓂ 
ᐃᖅᑲᓇᐃᔮᕆᒐᔭᖅᑕᕐᓂᒃ? 

a.	 ᐊᔾᔨᒌᙱᑦᑐᑦ ᖁᕕᐊᓇᖅᑐᓪᓗ
b.	 ᐃᓄᖕᓂᒃ ᐃᑲᔪᕐᓗᓂ
c.	 ᖃᐅᑕᒫᑦ ᐊᑐᖅᑕᐅᕙᒃᑐᑦ
d.	 ᐊᒡᒐᖕᓄᑦ ᓴᓈᖃᕐᓗᑎᑦ

4.	 ᐃᓕᓐᓂᐊᕐᓇᐅᔪᓐᓃᖅᑎᓪᓗᒍ 
ᖃᓄᐃᓕᐅᕈᒪᕙᒃᐱᑦ?

a.	 ᐱᙳᐊᖃᑎᒌᒍᑕᐅᕙᒃᑐᑦ, ᓲᕐᓗ ᕼᐋᑭ 
ᐹᔅᑭᑦᐹᓪ

b.	 ᐊᑭᓕᖅᓱᖅᑕᐅᖖᒋᓪᓗᑎᑦ 
ᐃᑲᔪᕆᐊᕐᓗᑎᑦ ᓄᑕᖅᑲᓂᒃ 
ᓄᑲᑎᓪᓘᓐᓃᑦ ᐸᐃᕆᓗᒋᑦ

c.	 ᐃᖕᒋᕐᕋᔭᐃᑦ ᐱᖖᒍᐊᕈᑎᑦ ᐅᕝᕙᓘᓐᓃᑦ 
ᑎᑎᕋᖅᑎᑦ

d.	 ᓴᓇᙳᐊᕐᓂᖅ ᐅᕝᕙᓘᓐᓃᑦ ᐊᐅᓚᑕᒐᑦ 
ᓴᓇᔭᐅᓯᒪᔪᑦ

5.	 ᑭᓱ ᖁᕕᐊᒋᓛᕆᕕᐅᒃ ᐃᓕᓐᓂᐊᕐᕕᖕᒥ?

a.	 ᐃᖃᐃᓕᓴᕐᓂᖅ
b.	 ᐃᓅᓯᓕᕆᓂᖅ
c.	 ᓈᓴᐅᓯᕆᓂᖅ ᐅᕝᕙᓘᓐᓃᑦ 

ᐅᖃᐅᓯᓕᕆᓂᖅ
d.	 ᓴᓇᓂᖅ 

ᑭᓲᔪᓐᓇᖅᐳᖓ?
ᐊᐱᖅᓲᑎᑦ ᑭᐅᖃᑦᑕᒃᑭᑦ ᖃᐅᔨᓂᐊᕋᕕᑦ ᖃᓄᐃᑦᑐᒥᒃ ᐃᖅᑲᓇᐃᔮᖃᕈᒪᒐᔭᕐᒪᖕᒑᖅᐱᑦ!

10



a-ᖏᓐᓇᑲᓴᑦ:  
ᑐᐊᕕᕐᓇᖅᑐᓕᕆᔨᑦ

ᓄᑖᓂᒃ ᖁᕕᐊᒋᔭᖃᖅᑐᑎᑦ ᖃᐅᑕᒫᓪᓗ 
ᐊᑐᖅᑕᐅᕙᒃᑐᑦ ᖁᕕᐊᒋᙱᑕᑎᑦ! 
ᐊᒃᓱᕈᕐᓇᖅᑐᓕᕆᔪᓐᓇᑦᑎᐊᖅᑐᑎᓪᓗ. 
ᐃᖅᑲᓇᐃᔮᖃᑦᑎᐊᕈᓐᓇᕋᔭᖅᑐᑎᑦ 
ᐊᐅᓚᖃᑦᑕᕐᓗᑎᑦ ᐱᓕᕆᐊᒃᓴᖃᐃᓐᓇᕐᓗᑎᑦ 
ᖃᐅᑕᒫᓪᓗ ᓄᑖᓂᒃ ᐱᓕᕆᕙᒡᓗᑎᑦ. 

ᐃᖅᑲᓇᐃᔮᕆᔭᒃᓴᐅᔪᑦ:
	● ᑐᐊᕕᕐᓇᖅᑐᓕᕆᔨ
	● ᖃᑦᑎᕆᔨ
	● ᐸᓖᓯ

ᓄᓇᕗᑦ ᓯᓚᑦᑐᖅᓴᕐᕕᖕᒥ ᐊᔾᔨᒌᙱᑦᑐᓂᒃ 
ᐃᓕᓐᓂᐊᕈᑎᒃᓴᓕᐅᖅᐸᒃᑐᑦ ᐊᕐᕌᒍᑕᒫᑦ. ᐃᓚᖏᑦ 

ᐃᓕᓐᓂᐊᕋᒃᓴᑦ ᐃᖅᑲᓇᐃᔮᖅᑖᕈᑎᒋᔪᓐᓇᖅᑕᑎᑦ 
ᓲᕐᓗ ᑐᑭᓕᐅᕆᔨ, ᐃᓕᓴᐃᔨ, ᐋᓐᓂᐊᖅᓯᐅᖅᑎ, 

ᐃᖅᑲᖅᑐᐃᔨ, ᑕᑯᒥᓇᖅᓴᐅᑎᓕᐅᖅᑎ, ᓱᓪᓗᓕᕆᔨ, ᐅᕝᕙᓘᓐᓃᑦ 
ᓄᓇᒃᑰᕈᑎᕐᔪᐊᓕᕆᔨ, ᑕᐃᔭᑦ ᖃᔅᓰᓐᓇᐅᒐᓗᐊᑦ! ᖃᐅᔨᒋᐊᕐᓗᒍ 

arcticcollege.ca ᐃᓕᓐᓂᐊᒐᒃᓴᓂᒃ ᑐᑭᓯᒋᐊᒃᑲᓐᓂᕈᒪᒍᕕᑦ.

ᖃᐅᔨᒪᕕᑦ?

c-ᖏᓐᓇᑲᓴᑦ:  
ᐊᓪᓚᒡᕕᖕᒥ ᐃᖅᑲᓇᐃᔮᑦ

ᐱᔪᓐᓇᑦᑎᐊᕐᓂᖅᓴᐅᕙᒃᑐᑎᑦ ᐊᓯᔾᔨᖅᑕᙱᑦᑐᓂᒃ 
ᖃᐅᑕᒫᓪᓗ ᐊᑐᖅᑕᐅᕙᒃᑐᓂᒃ ᐊᑐᕆᐊᒃᓴᖅ. 
ᐊᑲᐃᓪᓕᐅᕈᑕᐅᔪᓂᒃ ᐋᖅᑭᒃᓱᐃᓇᓱᐊᕈᓐᓇᖅᑐᑎᑦ 
ᑐᓴᐅᒪᖃᑎᒌᒃᑎᑦᑎᑦᑎᐊᕈᓐᓇᖅᖢᑎᓪᓗ. 
ᐃᓄᖕᓄᑦ ᐱᐅᒋᔭᐅᔪᑎᑦ ᑭᓯᕐᒥᐅᕈᓐᓇᕐᓂᕐᓂᒃ 
ᐸᕐᓇᑦᑎᐊᕈᓐᓇᕐᓂᕐᓂᒡᓗ!

ᐃᖅᑲᓇᐃᔮᕆᔭᒃᓴᐅᔪᑦ:
	● ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ 
	● ᐱᖁᔭᓕᕆᓂᖅ
	● ᑮᓇᐅᔭᓕᕆᓂᕐᒧᑦ/ᓇᖕᒥᓂᖃᕐᓂᕐᒧᓪᓗ 

ᐊᐅᓚᑦᑎᓂᖅ

b-ᖏᓐᓇᑲᓴᑦ:  
ᐃᑲᔪᕐᓂᕐᒥᒃ ᐃᖅᑲᓇᐃᔮᑦ

ᐃᓄᖕᓂᒃ ᐃᑲᔪᕆᐊᒃᓴᖅ ᐱᒻᒪᕆᐅᒋᔭᑦ! 
ᐊᓯᖕᓂᒃ ᐃᑲᔪᕆᐊᒃᓴᖅ ᖁᕕᐊᒋᔭᖃᖅᑐᑎᑦ, 
ᐱᓗᐊᖅᑐᒥᒃ ᓄᑕᖅᑲᓂᒃ, ᑐᙵᓇᕋᕕᑦ 
ᐃᓄᑦᑎᐊᕙᐅᒐᕕᓪᓗ ᐃᓄᖕᓄᑦ 
ᐱᐅᒋᔭᐅᔪᑎᑦ.

ᐃᖅᑲᓇᐃᔮᕆᔭᒃᓴᐅᔪᑦ:
	● ᐃᓕᓴᐃᔨ
	● ᐃᓄᓕᕆᔨ
	● ᐋᓐᓂᐊᖅᓯᐅᖅᑎ 

ᐱᓐᓂᕈᕕᑦ...

d-ᖏᓐᓇᑲᓴᑦ:  
ᐊᑐᕐᓂᓕᒃ, ᐊᒡᒐᒧᑦ ᓴᓈᖅ

ᑭᓇᑐᐃᓐᓇᖅ ᑎᓴᒪᓕᖕᒥᓂᒃ ᐋᖅᑭᒃᓯᖁᔨᓕᕌᖓᒥᒃ, 
ᐃᓕᖕᓄᐊᖅᐸᒃᑐᑦ! ᖃᐅᔨᒪᑦᑎᐊᕋᕕᑦ ᓴᓇᓂᕐᒥᒃ, 
ᐋᖅᑭᒃᓯᓂᕐᒥᒃ, ᖃᓄᐃᑦᑐᑐᐃᓐᓇᑦᑎᐊᕐᓂᒡᓗ 
ᓴᓇᔪᓐᓇᖅᖢᑎᑦ. ᐊᐅᓪᓛᖅᓯᒪᔭᕆᐊᒃᓴᖅ 
ᐊᔪᙱᑦᑎᐊᖅᑐᒃᓴᐅᖕᒥᔪᑎᑦ!

ᐃᖅᑲᓇᐃᔮᕆᔭᒃᓴᐅᔪᑦ:
	● ᐃᓕᓐᓂᐊᕐᓂᖅ ᐃᖅᑲᓇᐃᔭᖅᓯᓐᓈᖅ 

(ᓱᓪᓗᓕᕆᔨ, ᐅᐊᔭᓕᕆᔨ)
	● ᐊᐅᓪᓚᖃᑦᑕᕈᔾᔨᔨ/ᐳᓚᕋᖅᑐᓕᕆᔨ
	● ᑕᑯᒥᓇᖅᓴᐅᑎᓕᐅᖅᑎ ᐊᓐᓄᕌᓕᐅᖅᑎᓘᓐᓃᑦ

ᐃᖅᑲᓇᐃᔮᖃᕈᒪᓇᔭᖅᑐᖕᒐ

ᐊᐅᓚᐅᓯᕆᔨᐅᓗᖓᐊᐅᓚᐅᓯᕆᔨᐅᓗᖓ
ᐊᐅᓚᐅᓯᕆᔩᑦ ᓴᓈᖃᖅᐸᒃᑐᑦ 

ᐋᖅᑭᒃᓱᐃᕙᒃᖢᑎᒃ ᐃᖏᕐᕋᔾᔪᑎᓂᒃ 
ᐊᐅᓚᐅᑎᓂᒃ. ᐊᐅᓚᐅᓯᕆᔨ 

ᓴᓇᔪᓐᓇᖅᑐᖅ ᒥᑭᑦᑐᓂᒃ ᐃᖏᕐᕋᔾᔪᑎᓂᒃ, ᓲᕐᓗ 
ᑎᓴᒪᓕᖕᓂᒃ, ᐊᖏᔪᐊᓗᖕᓂᒡᓗ ᓴᓇᔪᓐᓇᖅᖢᑎᒃ, 
ᓲᕐᓗ ᐳᐊᕐᕆᓯᓕᒡᔪᐊᓂᒃ. ᐊᐅᓚᐅᓯᕆᔨᑦ 
ᖃᐅᔨᒪᔭᕆᐊᖃᖅᑐᑦ ᐊᔾᔨᒌᙱᑦᑐᓂᒃ 
ᐃᖏᕐᕋᔾᔪᑎᓂᒃ ᖃᓄᕐᓗ ᐋᖅᑭᒐᒃᓴᐅᖕᒪᖔᑕ. 
ᐊᐅᓚᐅᓯᕆᔨᑦ ᐃᓕᑦᑎᓯᒪᓂᒃᑯᑦ ᐃᖅᑲᓇᐃᔮᖑᔪᖅ.

ᑭᓲᕙᑦ ᐃᓕᑦᑎᓯᒪᓂᒃᑯᑦ 
ᐃᖅᑲᓇᐃᔮᑦ?
ᐃᓕᑦᑎᓯᒪᓂᒃᑯᑦ ᐃᖅᑲᓇᐃᔮᑦ ᐊᒡᒐᓂᒃ 
ᐊᑐᕆᐊᖃᕐᓗᑎᒃ ᑭᓱᓂᒃ ᖃᐅᔨᒪᔭᕆᐊᖃᕐᓗᑎᒃ 
ᐃᖅᑲᓇᐃᔮᖑᔪᑦ. ᐊᒥᓱᑦ ᓴᓈᖑᔪᑦ ᓴᓇᕙᒃᑐᑦ 
ᑲᒪᒋᔭᖃᖅᖢᑎᒡᓘᓐᓃᑦ ᐃᒡᓗᕐᔪᐊᕐᓂᒃ 
ᐊᖅᑯᑎᓂᒡᓗ. ᑕᒪᒃᑯᓂᖓ ᐃᖅᑲᓇᐃᔮᖃᖅᐸᒃᑐᖅ 
ᓴᓇᔨᐅᓂᕋᖅᑕᐅᔪᑦ. ᐅᑯᐊ ᑕᕝᕙ ᓴᓇᔨᐅᕙᒃᑐᑦ 
ᓱᓪᓗᓕᕆᔨᑦ, ᐅᐊᔭᓕᕆᔨᑦ, ᐅᕿᙱᑦᑐᓂᒃ 
ᓄᓇᓯᐅᑎᓂᒃ ᐊᐅᓚᐅᓯᕆᔨᑦ, ᐊᐅᖅᑭᒃᓯᔨᓪᓗ.

ᖃᓄᖅ ᐊᐅᓚᐅᓯᕆᔨᑦ 
ᐊᔪᙱᑦᑕᕆᐊᖃᖅᐸᑦ?
ᐊᐅᓚᐅᓯᕆᔨᑦ ᐊᒥᓱᓂᒃ ᐱᒻᒪᕆᐅᔪᓂᒃ 
ᐱᔪᓐᓇᕐᓂᖃᖅᐳᑦ. ᐱᔪᓐᓇᕐᓂᕆᔭᖏᑦ:

	● ᖃᐅᔨᓴᕈᓐᓇᕐᓗᓂ ᑲᒪᒋᔭᖃᕐᓗᓂᓗ 
ᐃᖏᕐᕋᔾᔪᑎᓂᒃ

	● ᐃᖏᕐᕋᔪᓐᓇᐃᓪᓕᔪᓂᒃ ᖃᐅᔨᔪᓐᓇᕐᓗᓂ
	● ᐋᖅᑭᒃᓱᐃᔪᓐᓇᕐᓗᓂ ᐃᒍᑦᑎᕆᔪᓐᓇᕐᓗᓂᓗ 

ᐊᐅᓚᐅᑎᓂᒃ

ᖃᓄᐃᒻᒪᑦ ᐊᐅᓚᐅᓯᕆᔨᑦ 
ᐱᒻᒪᕆᐅᕙᑦ ᐅᑭᐅᖅᑕᖅᑐᕐᒥ?
ᐊᐅᓚᐅᓯᕆᔨᑦ ᐅᑭᐅᖅᑕᖅᑐᕐᒥ 
ᐱᒻᒪᕆᐊᓘᔪᑦ ᐋᖅᑭᒃᓯᔪᓐᓇᖃᑦᑕᕐᒪᑕ 
ᐊᑐᖅᑕᐅᔭᕆᐊᖃᓪᓚᕆᒃᑐᓂᒃ ᐊᐅᓚᐅᑎᓂᒃ 
ᓄᓇᕗᒻᒥ. ᐃᒥᖅᑕᖅᑎᑦ, ᒥᓪᓗᐊᖅᑎᑦ, 
ᐃᓕᓐᓂᐊᖅᑐᓂᒃ ᐅᓯᑲᖅᑕᖅᑎᑦ, 
ᑐᐊᕕᕐᓇᖅᑐᓕᕆᔨᑦ, ᖃᑦᑎᕆᔨᓪᓗ 
ᐃᖏᕐᕋᔾᔪᑎᖏᑦ ᐱᒻᒪᕆᐅᔪᐃᓐᓇᐅᔪᑦ ᓄᓇᓕᖕᓂ. 
ᐆᒃᑑᑎᒋᓗᒍ, ᐃᒥᖅᑕᐅᑦ ᐊᔪᓕᕐᓂᖅᐸᑦ, ᐃᓄᐃᑦ 
ᐃᒥᒐᒃᓴᖃᕋᔭᙱᑦᑐᑦ, ᓂᖅᖠᐅᕈᓐᓇᙱᓪᓗᑎᒃ 

12



ᐃᕐᒥᒍᓐᓇᙱᓪᓗᑎᒡᓘᓐᓃᑦ. ᐊᐅᓚᐅᓯᕆᔨᑦ 
ᐱᒻᒪᕆᐅᔪᓂᒃ ᐃᖏᕐᕋᔾᔪᑎᓂᒃ ᓄᓇᕗᒻᒥ 
ᑲᒪᒋᔭᖃᖅᐸᒃᑐᑦ. 

ᐅᑭᐅᖅᑕᖅᑐᕐᒥ, ᐊᐅᓚᐅᓯᕆᔨᑦ ᐋᖅᑭᒃᓯᕙᒃᑐᑦ 
ᐊᔾᔨᒌᙱᑦᑐᓂᒃ ᐃᖏᕐᕋᔾᔪᑎᓂᒃ, ᓲᕐᓗ 
ᑎᓴᒪᓕᖕᓂᒃ ᖃᒧᑕᐅᔭᕐᓂᒡᓗ. ᓯᓚ 
ᓱᕋᒍᑕᐅᔪᓐᓇᖅᑐᖅ ᐊᐅᓚᐅᑎᓄᑦ, 
ᑕᐃᒪᐃᓐᓂᖓᓄᑦ ᐊᐅᓚᐅᓯᕆᔨᑦ 
ᐅᑭᐅᖅᑕᖅᑐᕐᒥ ᐱᒻᒪᕆᐊᓘᕗᑦ. ᖃᒧᑕᐅᔮᒃ 
ᓯᓚᒧᑦ ᐊᔪᓕᕈᑎᖃᕈᓐᓇᕐᒥᔪᖅ. ᖃᒧᑕᐅᔭᑦ 
ᓯᓚᒦᑎᑕᐅᒐᔪᖕᒪᑕ ᖁᐊᕐᓇᖅᑐᕐᒥ ᐅᖅᓱᖏᓪᓗ 
ᖁᐊᕈᓐᓇᖅᖢᑎᒃ. ᖃᒧᑕᐅᔮᖕᓂᒃ ᓱᕋᒃᑐᖃᖅᐸᑦ 
ᐅᖅᑰᔪᒥ ᓴᓇᕕᒃᓴᖃᖅᑐᐃᓐᓇᐅᖖᒋᒻᒪᑕ. 
ᐊᐅᓚᐅᓯᕆᔨᐅᑉ ᖃᒧᑕᐅᔮᒃ 
ᓴᓇᕝᕕᖕᒥᓄᐊᕐᓗᓂᐅᒃ ᐊᐅᓚᐅᑎᖏᑦ 
ᐃᖏᕐᕋᑦᑎᐊᕈᓐᓇᖅᓯᑎᑦᑐᓐᓇᖅᑕᖏᒃ.

ᖃᓄᖅ 
ᐊᐅᓚᐅᓯᕆᔨᙳᕈᓐᓇᖅᐳᖓ?
ᐊᐅᓚᐅᓯᕆᔨᙳᕈᒪᒍᕕᑦ, ᐊᐅᓚᐅᑎᓕᖕᓂᒃ 
ᐱᓕᕆᐊᖃᕈᓐᓇᕌᖓᕕᑦ ᐱᓕᕆᐊᖃᕋᓱᒃᐸᒡᓗᑎᑦ. 
ᐃᓚᖕᓂᒃ ᐃᑲᔪᖅᑕᐅᔪᖃᕆᐊᖃᕌᖓᑦ 
ᐊᐅᓚᐅᑎᕐᓗᐊᕿᔪᒥᒃ ᐃᑲᔪᕆᐊᖅᐸᒡᓗᑎᑦ 
ᐊᐅᓚᐅᑎᓪᓗ ᑭᓱᑯᑦᑎᖏᑦ ᖃᐅᔨᒪᓕᕐᓗᒋᑦ. 
ᐃᓕᑦᑎᑦᑎᐊᕐᓇᕐᓂᖅᐸᐅᔪᖅ ᐊᔾᔨᒌᙱᑦᑐᓂᒃ 
ᐊᐅᓚᐅᑎᓂᒃ, ᐃᖏᕐᕋᔾᔪᑎᓂᒡᓗ 
ᐱᓕᒻᒪᒃᓴᕐᓂᒃᑯᑦ. ᐱᓕᒻᒪᒃᓴᕐᓂᕐᓂ, ᐃᖅᑲᓇᐃᔮᕐᒥᒃ 
ᐃᖅᑲᓇᐃᔮᕆᓗᒍ ᐃᓕᓐᓂᐊᕋᔭᖅᑐᑎᑦ 
ᐃᖅᑲᓇᐃᔭᖅᓯᒪᔪᑐᖃᐅᓕᖅᑐᒥᑦ. 
ᐊᐅᓚᐅᓯᕆᓂᕐᒧᑦ ᐃᓕᓐᓂᐊᕈᑎᒃᓴᖅᑕᖃᐅᖅᑐᖅ 
ᓯᓚᑦᑐᖅᓴᕐᕕᖕᓂ ᓇᓂᑐᐃᓐᓇᖅ 
ᐃᓕᓐᓂᐊᕐᕕᒋᔪᓐᓇᖅᑕᕐᓂᒃ ᐊᐅᓚᐅᓯᕆᔨᐅᓂᕐᒧᑦ. 

ᐊᐅᓚᐅᓯᕆᔩᑦ ᓄᓇᕗᒻᒥ ᐱᒻᒪᕆᐊᓘᔪᑦ. 
ᐊᐅᓚᐅᓯᕆᔨᖃᕐᓂᙱᒃᑯᑦᑕ, 
ᐃᓕᓐᓂᐊᕐᕕᖕᒧᙵᐅᔾᔭᐅᔪᓐᓇᕋᔭᙱᑦᑐᒍᑦ, 
ᓄᓇᓯᐅᑎᖃᙱᓪᓗᑕ ᓂᐅᕕᕆᐊᕈᑎᒃᓴᓂᒃ, 
ᖃᒧᑕᐅᔭᖃᙱᓪᓗᑕᓗ ᐊᐅᓪᓚᕈᑎᒃᓴᓂᒃ! 

ᐃᓕᓐᓂᐊᕐᓇᐅᔪᓐᓃᖅᑎᓪᓗᒍ 
ᑲᑎᒪᖃᑦᑕᖅᑐᑦ ᐱᓕᒻᒪᒃᓴᕐᓂᕐᒧᑦ ᑲᑎᒪᔨᓂᒃ 
ᐊᒥᓱᓂ ᐃᓕᓐᓂᐊᕐᕕᐊᓗᖕᓂ ᓄᓇᕗᒻᒥ. 
ᐃᓕᓐᓂᐊᖅᑎᑦ ᐱᓕᒻᒪᒃᓴᕈᓐᓇᖅᑐᑦ 
ᑭᓱᑐᐃᓐᓇᕐᓂᒃ ᐊᔾᔨᓕᐅᕆᓂᕐᒥᒃ 
ᕿᔪᓕᕆᓂᕐᒥᒡᓗ ᐱᓕᒻᒪᒃᓴᕐᓂᕐᒧᑦ ᑲᑎᒪᔨᓂᑦ. 
ᐃᓕᓐᓂᐊᕈᓐᓇᒻᒪᕆᒃᑐᑎᑦ ᐊᐅᓚᐅᑎᕋᓛᓂᒃ! 
ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓕᒻᒪᒃᓴᕐᓂᕐᒧᑦ 
ᑲᑎᒪᔨᓂᒃ ᖃᓄᕐᓗ ᐃᓕᓐᓂᐊᕐᕕᒃᓯᓐᓂᒃ 
ᐱᒋᐊᖅᑎᑦᑎᔪᓐᓇᕐᒪᖔᖅᐱᑦ, ᖃᐅᔨᒋᐊᕐᓗᒍ 
www.skillsnunavut.ca.

ᐃᓕᓐᓂᐊᕆᑦ ᐊᐅᓚᐅᑎᓂᒃ 
ᐱᓕᒻᒪᒃᓴᕐᓂᕐᒧᑦ ᑲᑎᒪᔨᓂᑦ!

ᖃᓄᖅ ᕿᒧᒃᓯᐅᔾᔪᐊᖅᑐᓂᒃ 
ᓄᖅᑲᕈᓯᑦᑎᐊᕙᐅᓂᖅᐹᖑᕙ? ᓲᖃᐃᒻᒪ, 
ᕼᐋᑭᕕᒡᔪᐊᖅᑎᑦᑎᓗᓂ!

ᐊᕐᕌᒍᑕᒫᑦ, ᕿᒧᒃᓯᖅᑏᑦ ᕿᒻᒥᖏᓪᓗ 
ᓱᒃᑲᓂᑭᓴᐅᑎᓲᖑᕗᑦ 500 km-ᓂᒃ ᕿᑭᖅᑖᓗᖕᒥ 
ᐸᖓᒡᒍᔾᔨᑎᓪᓗᒋᑦ. ᓱᒃᑲᓴᐅᔾᔪᐊᖅᑐᑦ ᓄᖅᑲᕈᓯᓲᖑᕗᑦ, 
ᕼᐋᑭᕐᔪᐊᕐᓂᒥᒃ ᕿᑭᖅᑖᓗᖕᒥ ᐱᖖᒍᐊᖅᑐᑎᒃ ᖃᒧᑏᒃ 
ᐃᕐᖑᓯᖅᑖᕋᓱᒃᑐᑎᒃ.

ᓵᓚᖃᖅᑐᑦ ᐊᖏᕐᕋᐅᔾᔨᓲᖑᕗᑦ ᓵᓚᖃᐅᓯᐊᒥᓂᒃ: 
ᖃᒧᑏᒃ ᐃᕐᖑᓯᕐᒥᒃ. ᑕᑯᓐᓇᖖᒍᐊᕆᑦ ᓵᓚᖃᕐᓗᑎᑦ 
ᔅᑖᓐᓕ ᐃᕐᖑᓯᕐᒥᒃ ᕿᑭᖅᑖᓗᖕᒥ! ᐊᔾᔨᒌᐸᓗᖖᒋᓛᒃ?

ᖃᒧᑏᒃ ᖃᒧᑏᒃ 
ᐃᕐᖑᓯᖅᐃᕐᖑᓯᖅ

ᖃᐅᔨᒪᕕᑦ ᔅᑖᓐᓕ 
ᐃᕐᖑᓯᐊᓗᒃ 
ᐃᒃᐱᐊᕐᔪᖕᒨᓚᐅᖅᓯᒪᒻᒪᑦ 
2016-ᖕᒍᑎᓪᓗᒍ? 

ᓄᓇᓕᖕᒥᐅᓕᒫᖅ 
ᑕᑯᔭᖅᑐᓚᐅᖅᓯᒪᕗᑦ 
ᐊᑕᐅᓯᐊᕐᓗᑎᒃ-
ᑕᑯᓚᐅᖅᓯᒪᔪᒪᓪᓗᑎᒃ 
NHL-ᒥ 
ᐃᕐᖑᓯᖅᑖᖑᓲᕐᒥᒃ!

ᑎᑎᕋᖅᑐᖅ ᑎᐊᕙᓐ ᔮᒃᓴᓐ

ᖃᒧᑎᒃ ᐃᕐᖑᓯᖅᑖᕋᓱᒃᑐᓂ 
ᐱᒡᒐᕐᓇᕐᓂᖅᐹᖑᓲᖅ ᐱᖖᒍᐊᖅᑎᓕᒫᑦ 
ᓄᓇᓕᖕᓅᖅᑎᑕᐃᓐᓇᕆᓇᓱᒃᑐᒋᑦ. 
2019ᒥ, ᑎᓴᒪᐅᔪᖖᒋᒐᖅᑐᑦ ᐱᖖᒍᐊᖅᑏᑦ 
ᐃᓕᒌᑦ ᑕᓪᓕᒪᓂᑦ ᓄᓇᓕᖕᓃᖖᒑᖅᑐᑦ 
ᐃᒃᐱᐊᕐᔪᖕᒨᓚᐅᖅᓯᒪᕗᑦ ᖃᖓᑕᓲᒃᑯᑦ 
ᖃᒧᑕᐅᔭᒃᑯᑦ ᖃᒧᓯᔭᖅᑐᒃᑯᑦ. 
ᓯᓚᑦᑎᐊᕙᐅᖏᓐᓇᕈᓘᔭᓚᐅᖅᓯᒪᔪᖅ, 
ᑎᑭᑦᑐᐃᓐᓇᐅᓪᓗᑎᒡᓗ ᖃᓄᐃᓐᓇᑎᒃ. 

ᓄᓇᓖᑦ ᓇᓪᓕᒃᑭᑕᓲᑦ 
ᐱᖖᒍᐊᕐᓂᖃᖅᑎᑦᑎᓪᓗᑎᒃ. 
ᐱᖖᒍᐊᕐᓂᖃᖅᑎᓪᓗᒋᑦ, ᓄᓇᓖᑦ 
ᓯᕗᓪᓕᖅᐹᒥᑦ ᓯᑯᒥᑦ ᓴᓗᒻᒪᖅᓴᐅᒻᒥᑦ 
ᐊᑐᓚᐅᖅᓯᒪᔪᑦ ᒪᓂᕋᑦᑎᐊᖏᓐᓇᕐᓂᐊᕐᒪᑦ 
ᓯᑯᖓᑦ. ᓯᑯᒥᒃ ᓴᓗᒻᒪᖅᓴᐅᑎᖃᓚᐅᖅᑎᓐᓇᒋᑦ, 
ᐊᑐᖃᑦᑕᓚᐅᖅᓯᒪᔪᑦ ᖃᑦᑕᕐᒥᒃ ᐃᒪᓕᖕᒥᒃ, 
ᖃᐃᖅᑲᒃᓴᐅᑎᓂᒃ, ᓇᑎᓕᕆᔾᔪᑎᓂᒡᓗ 
ᓯᑯᖓᓄᑦ. ᓯᑯᖓ ᓴᓗᒻᒪᑲᐅᖅᑐᕐᓗᒍ 
ᐱᖖᒍᐊᕐᓇᖃᕐᓂᖅᓴᐅᓇᕐᒪᑦ! 

ᐱᖖᒍᐊᕕᒡᔪᐊᖅᑎᓪᓗᒋᑦ 
ᓵᓚᒌᖃᑦᑕᐅᑎᓇᓲᒃᑐᐃᓐᓇᐅᓲᑦ. 25-
ᓂᒃ ᐱᖖᒍᐊᓲᖑᕗᑦ ᐅᓪᓗᓂᒃ 8-ᓂᒃ. 
ᐃᓄᐃᑦ ᐅᖃᖅᐸᒃᑐᑦ ᕼᐋᑭᕐᓂᕐᒥᒡᒎᖅ 
ᖁᕕᐊᓲᑎᖃᕐᓂᖅ ᓄᓇᓕᖕᓅᓲᖑᔪᖅ 
ᐊᕐᕌᒍᑕᒫᑦ. ᐱᖖᒍᐊᕐᓂᖅ 
ᐅᖃᓪᓚᐅᑎᒃᓴᑐᐊᑦᑎᐊᖑᓕᓲᖅ!

ᖃᒧᑏᒃ ᐃᕐᖑᓯᖅ ᖃᓂᒌᑦᑐᓄᑦ 
ᓄᓇᓕᖕᓄᑦ ᖁᕕᐊᓇᕐᓂᖅᐸᐅᓲᖑᔪᖅ. 
ᐃᓄᐃᑦ ᑕᑯᓐᓇᕈᓐᓇᖃᑦᑕᖅᑐᑦ ᑲᓇᑕᐅᑉ 
ᐱᖖᒍᐊᒐᓐᓈᖓᓂᒃ ᑕᑉᐱᖅᓱᐃᓗᑎᒡᓗ 
ᓄᓇᓕᖕᒥᐅᓂᒃ!

ᖃᒧᑏᒃ ᐃᕐᖑᓯᖅ ᐊᑎᖃᕈᑕᐅᕗᖅ 
ᖃᒧᑎᑐᖄᖕᓂᒃ–ᐊᔾᔨᖏᓐᓂᒃ ᐸᖓᒡᒍᔾᔨᓂᕐᒥᒃ 
ᐊᑐᖅᑕᐅᓲᓂᒃ ᕿᒧᒃᓯᖅᑎᓄᑦ!

ᐃᒡᓗᓕᖕᒥᐅᑦ ᐃᓕᒌᑦ 2019-ᒥ ᖃᒧᑏᒃ 
ᐃᕐᖑᓯᕐᒥᑦ ᓵᓚᖃᐅᓯᐊᓚᖅᓯᒪᔪᖅ. 2020-ᒥ 
ᐱᖖᒍᐊᕕᒡᔪᐊᕐᓂᖅ ᑭᖑᕙᕆᐊᖅᑕᐅᓚᐅᖅᓯᒪᖕᒪᑦ, 
ᐃᓕᒌᑦ ᐃᕐᖑᓯᕐᒥᑦ ᐊᕐᕌᒍᓕᒪᒃᑲᓐᓂᕐᒥᑦ 
ᐱᓯᒪᔪᓐᓇᖅᓯᓚᐅᖅᓯᒪᔪᑦ. ᐃᓛᖃᐃ ᐅᓪᓗᐃᑦ 
ᐃᓚᖖᒐᓐᓂᑦ ᖃᒧᑏᒃ ᐃᕐᖑᓯᖅᑖᕋᓱᒃᑐᓄᑦ 
ᐱᖃᑕᐅᔪᒫᖅᑐᑎᑦ ᓵᓚᖃᕐᓗᓯᓗ 
ᓄᓇᓕᔅᓯᓐᓄᑦ. ᐊᓐᓂᑭᑦᑐᖅᓯ ᐃᐱᒃᓴᕐᓗᓯᐅᒃ 
ᐴᕆᐊᖅᓯᖃᑦᑕᐃᓐᓇᕆᑦᓯ! 

ᒥᑦᑎᒪᑕᓕᒃ

ᑲᖏᖅᑐᒑᐱᒃ

ᓴᓂᕋᔭᒃ

ᐃᒡᓗᓕᒃ

ᕿᑭᖅᑖᓗᒃ

ᐃᒃᐱᐊᕐᔪᒃ

ᐊᐳᑎᓂᒃ  
ᖃᐅᔨᓴᕐᓂᖅ

ᐊᐳᑎ ᓇᒥᓕᒫᑦᑎᐊᕐᒪᑦ ᓄᓇᕗᒻᒥ ᑕᖅᑭᒐᓵᓗᖕᓂᒃ ᐊᕐᕌᒍᒥ. ᐅᓇ ᓱᓕᔪᖅ ᓱᓕᖖᒋᑦᑐᕐᓗ 
ᖃᐅᔨᓴᐅᑦ ᐊᑐᕈᒃ ᖃᓄᑎᒋ ᐊᐳᑎᐅᑉ ᒥᒃᓵᓄᑦ ᖃᐅᔨᒪᒻᒪᖔᖅᐱᑦ!

ᐊᐳᑎ ᐃᒪᐅᒐᓗᐊᖅ ᖁᐊᖅᓯᒪᓪᓗᓂ 
ᐳᔪᕐᓇᕈᖅᐸᒃᑐᑦ.

ᓱᓕᔪᖅ ᓱᓕᖖᒋᑦᑐᖅ?

1
ᖃᓐᓂᓕᒫᑦ ᓴᓂᕋᓖᑦ 
ᑎᓴᒪᐅᔪᖅᑐᓂᒃ.

ᓱᓕᔪᖅ ᓱᓕᖖᒋᑦᑐᖅ?

2

ᖃᓐᓂᓕᒫᑦᑎᐊᑦ ᓄᓇᒧᑦ ᑲᑕᒐᓲᑦ 
ᐊᑕᐅᑦᑎᒃᑯᑦ.

ᓱᓕᔪᖅ ᓱᓕᖖᒋᑦᑐᖅ?

4
ᐊᐳᑎ ᖃᑯᖅᑕᖅ.

ᓱᓕᔪᖅ ᓱᓕᖖᒋᑦᑐᖅ?

3

ᐊᐳᑏᑦ ᐊᔾᔨᒌᖖᒋᑦᑐᑦ ᑐᓵᔭᑦᑎᓐᓂᒃ 
ᐊᓯᔾᔩᓲᖑᕗᑦ.

ᓱᓕᔪᖅ ᓱᓕᖖᒋᑦᑐᖅ?

5

ᑭᒡᒍᑎᑦ
ᓱᓕᔪᖅ! ᐃᒪᖅ ᐳᓪᓚᐅᑎᓪᓗᒍ, ᐳᔪᖖᒍᖃᑦᑕᖅᐳᖅ. ᐊᐳᑦ 
ᐱᒋᐊᕌᖕᒐᑦ ᓄᕗᔭᓂᑦ ᖁᐊᖅᓯᒪᓪᓗᓂ ᐳᔪᖖᒍᖅᑐᓂ. ᓂᓚᒐᓛᑦ 
ᑲᑕᒐᓕᕌᖕᒐᑕ, ᑲᑎᓲᖕᒍᕗᑦ, ᖃᓐᓂᖖᒍᖅᑐᑎᒃ. ᐊᑐᓂᑦ ᖃᓐᓃᑦ 
ᓴᓇᓯᒪᔪᑦ 100,000 ᓂᓚᒐᓛᓄᑦ.

ᓱᓕᖖᒋᑦᑐᖅ! ᖃᓐᓂᓕᒫᑦᑎᐊᑦ ᓴᓂᕋᓖᑦ ᐱᖓᓲᔪᖅᑐᓂᒃ. 
ᑕᐃᒪᐃᑦᑑᔾᔪᑎᒋᕚ ᖁᐊᓲᖕᒍᓂᖕᒐᓄᑦ ᐃᒪᖅ. ᐃᒐᓚᐅᔭᕋᓛᑦ 
ᐃᒪᖖᒍᓲᑦ ᑲᑎᑦᑕᕌᖓᑕ, ᓴᓂᕋᖅᑖᓲᑦ ᐱᖓᓲᔪᖅᑐᓂᒃ.

ᓱᓕᖖᒋᑦᑐᖅ! ᐊᐳᑦ ᐊᒥᐊᖃᖖᒋᑦᑐᖅ 
ᐃᕐᕆᖕᓇᐸᓗᒃᑐᖅ. ᑐᑭᖃᖅᐳᖅ ᖃᐅᒪ ᑕᐳᑦᑖᕆᓲᖑᕗᖅ, 
ᐃᕐᕆᖓᓇᖅᑐᖅᑎᑑᖖᒋᑦᑐᕐᓕ, ᐊᓕᒍᖅᑐᑦ. ᖃᐅᒪ 
ᐊᐳᑎᒃᑰᕈᓐᓇᖖᒋᑉᐸᑦ ᐊᑭᒻᒥᓲᖕᒍᒻᒪᑦ. ᑕᑯᓲᕗᑦ ᖃᓐᓃᑦ 
ᖃᐅᒪᓂᕐᒧᑦ ᖃᑯᖅᑕᐅᓪᓗᒍ. ᐊᐳᑦ ᑎᓯᑦᑎᓯᒪᑎᓪᓗᒍ 
ᑕᑯᓲᖑᒻᒥᔪᒍᑦ ᑐᖑᔪᖅᑑᓪᓗᒍ. ᐊᓯᖏᑦ ᐊᒥᐊᑦ 
ᐱᖃᓯᐅᔾᔭᐅᓲᖑᕗᑦ ᒪᐅᔭᐅᑎᓪᓗᒍ ᖃᓕᕇᖑᓪᓗᓂ, 
ᑕᑯᔪᓐᓇᖅᐸᒃᐸᕗᑦ ᑐᖑᔪᖅᑑᓪᓗᒋᑦ.

ᓱᓕᖖᒋᑦᑐᖅ! ᖃᓐᓂᕈᓐᓇᖅᑐᖅ ᓱᒃᑲᐃᑎᒋᔪᒥᒃ 1.6 km/ᐃᑲᕐᕋᖅ 
ᐅᕝᕙᓘᓐᓃᑦ ᓱᒃᑲᓕᔪᓐᓇᕆᓪᓗᓂ 14 km/ᐃᑲᕐᕋᖅ. ᐊᓄᕆᐅᑉ 
ᓱᒃᑲᓂᖓᓂᒃ ᒪᓕᒃᑐᖅ ᐅᖁᒪᐃᓐᓂᖓᓂᓪᓗ.

ᓱᓕᔪᖅ! ᐊᐳᑎᑖᖅᑲᐅ, ᐃᔾᔪᔫᑎᓪᓗᒍ ᓄᓇᒥ, ᓂᐱᒥᒃ 
ᐃᔅᓴᒃᓯᓲᖑᒻᒪᑦ. ᑕᐃᒫᒃ ᓂᐱ ᐊᓯᔾᔨᓲᖑᕗᖅ, ᑕᐃᒪᐃᒻᒪᑦ 
ᖃᓐᓂᖅᑎᓪᓗᒍ ᓂᐱᑭᓐᓂᖅᓴᐅᔮᓲᖑᕗᖅ. ᐊᐳᑎᑐᖃᖖᒍᕌᖓᑦ 
ᑎᓯᑦᑎᑦᑐᓂ, ᓂᐱ ᑎᔾᔭᓪᓛᓕᓲᖑᒻᒥᔪᖅ, ᑕᐃᒫᒃ ᓂᐱ 
ᑐᓴᖅᓴᐅᔪᓐᓇᖅᓯᓲᖕᒍᕗᖅ ᐅᖕᒐᓯᒃᑐᒥ! 

1

2

3

4

5

ᓄᕙᒡᔪᐊᕐᓇᖅ-19 ᓯᐊᒻᒪᖅᓯᒪᑎᓪᓗᒍ 
ᐃᖅᑲᓇᐃᔭᕐᓂᖅ ᓄᓇᕐᔪᐊᕐᒥᐅᓄᑦ 
million-ᖏᓐᓃᑦᑐᓄᑦ 

ᐊᓯᔾᔨᖅᓯᒪᓕᖅᐳᖅ. ᐱᖃᓯᐅᑎᓪᓗᒋᑦ ᒫᓃᑦᑐᑦ 
ᓄᓇᕗᒻᒥᐅᑦ!

ᑭᓲᒻᒪᑦ ᓯᐊᒻᒪᒡᔪᐊᕐᓂᖅ? 
ᓯᐊᒻᒪᒡᔪᐊᕐᓂᖅ ᐃᒪᐃᓲᖑᕗᖅ ᖃᓂᒻᒪᓯᖅ 
ᐊᐃᑦᑐᕐᓘᑕᐅᑎᓪᓗᒍ ᐃᓄᒐᓴᒡᔪᐊᕐᓂᒃ 
ᓇᒥᓕᒫᖅ. ᑖᓐᓇ ᐊᔾᔨᒋᖖᒋᓛ ᓯᐊᒻᒪᖕᓂᐅᑉ 
ᑕᒫᓂᑦᑕᐃᓐᓈᖅᑐᓄᑦ, ᖃᓂᒻᒪᓯᖅ 
ᐊᐃᑦᑐᕐᓗᐃᔾᔪᑕᐅᓪᓗᓂ ᐊᒥᓱᓄᑦ 
ᑕᒫᓂᑦᑕᐃᓐᓈᖅᑐᓄᑦ. 

ᖃᓄᖅ ᐃᖅᑲᓇᐃᔭᕐᓂᖅ 
ᐊᓯᔾᔨᖅᓯᒪᕙ ᓯᐊᒻᒪᒡᔪᐊᕐᓂᖅ 
ᐱᔾᔪᑎᒋᓪᓗᒍ?

ᐃᓄᒐᓴᐃᑦ, ᐃᓚᒋᓪᓗᒋᑦ ᐃᓕᓴᐃᔨᑦ 
ᐊᓪᓚᒡᕕᖕᒥᐅᑕᐃᓪᓗ, ᐊᖏᕐᕋᒥ 
ᐃᖅᑲᓇᐃᔭᕆᐊᖃᖅᓯᒪᕗᑦ 
ᓯᐊᒻᒪᒃᑎᑦᑎᑦᑕᐃᓕᒪᓪᓗᑎᒃ ᓄᕙᒡᔪᐊᕐᓇᖅ-
19-ᒥᒃ. ᐊᓯᔾᔨᕆᐊᖃᖅᓯᒪᒋᕗᑦ ᐃᖅᑲᓇᐃᔭᕐᕖᑦ 
ᒪᑐᐃᖓᐃᓐᓇᕐᓂᐊᖅᐸᑕ. ᑖᒃᑯᐊ ᐊᓯᔾᔨᕐᓃᑦ 
ᖃᓄᐃᓐᓇᖖᒋᓐᓂᕐᒦᑎᑦᑎᓇᓱᒃᓯᒪᕗᑦ 
ᐃᖅᑲᓇᐃᔭᖅᑎᒥᓂᒃ ᐱᔨᑦᑎᖅᑕᐅᕙᒃᑐᓂᒡᓗ. ᓲᕐᓗ, 
ᓴᐳᒻᒥᔾᔪᑏᑦ ᐊᕙᓗᐊᕈᑕᑦ ᐋᖅᑭᒃᑕᐅᒋᐊᖃᖅᓯᒪᕗᑦ 
ᑎᑎᖅᑲᕐᓂᐊᕐᕕᖕᓂᒃ ᓂᐅᕕᕐᕕᓂᒡᓗ ᓄᓇᕗᒻᒥ.

ᖃᓄᕐᓕ ᐃᖅᑲᓇᐃᔭᕐᓂᖅ 
ᐊᓯᔾᔨᖅᓯᒪᕙ 
ᐃᖅᑲᓇᐃᔭᐃᓐᓇᕆᐊᖃᖅᑐᓄᑦ?

ᐃᓚᖏᑦ ᐃᓄᐃᑦ ᐊᖏᕐᕋᒥ ᐃᖅᑲᓇᐃᔭᕈᓐᓇᖅᓯᒪᕗᑦ 
ᓯᐊᒻᒪᒡᔪᐊᖅᓯᒪᑎᓪᓗᒍ. ᑭᓯᐊᓂᓕ ᐃᖅᑲᓇᐃᔮᑦ 
ᐃᓚᖏᑦ ᐊᖏᕐᕋᒥ ᐱᓕᕆᔭᒃᓴᐅᖖᒋᓚᑦ. ᐃᓚᒋᕙᐃᑦ 
ᐃᖅᑲᓇᐃᔮᑦ ᓂᕿᓕᕆᓇᖅᑐᑦ, ᓄᒃᑕᕈᑎᓕᕆᓂᖅ, 
ᐃᓱᐊᖅᑐᓕᕆᓂᖅ, ᐊᓯᖏᓪᓗ ᐱᔨᑦᑎᕋᕐᓂᒻᒪᕇᑦ. 
ᐃᖅᑲᓇᐃᔮᑦ ᐱᓕᕆᐊᖑᔭᕆᐊᖃᖅᓯᒪᕗᑦ ᓄᓇᓖᑦ 
ᑖᒃᑯᓂᖓ ᐱᔨᑦᑎᕋᖅᑎᓂᒃ ᑐᕚᖃᖃᑦᑕᕐᒪᑕ. 
ᐃᖅᑲᓇᐃᔭᖅᑏᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ 
ᑕᐃᔭᐅᕗᑦ ᐃᖅᑲᓇᐃᔭᐃᓐᓇᕆᐊᓖᑦ. 

ᑭᓲᖕᒪᑦ 
ᐃᑲᓇᐃᔭᐃᓐᓇᕆᐊᓕᒃ?
ᐃᖅᑲᓇᐃᔭᐃᓐᓇᕆᐊᓖᑦ ᐃᖅᑲᓇᐃᔮᖃᖃᑦᑕᖅᐳᑦ 
ᐱᒻᒪᕆᖕᓂᒃ ᑭᒃᑯᓕᒫᑦ ᐃᓱᐊᕐᓂᖏᓐᓄᑦ 
ᖃᓄᐃᑦᑕᐃᓕᓂᖏᓐᓄᓪᓗ. ᓄᓇᓖᑦ 
ᐊᐅᓚᔪᓐᓇᖖᒋᑦᑐᑦ ᑖᒃᑯᓂᖓ 
ᐃᖅᑲᓇᐃᔭᐃᓐᓇᕆᐊᓕᖕᓂᒃ ᐱᑕᖃᖖᒋᑉᐸᑕ, 
ᕿᓚᒥᕈᓘᒐᓗᐊᕐᓘᓐᓃᑦ. ᐅᕝᕙ ᐃᓚᖏᑦ 
ᐃᖅᑲᓇᐃᔭᐃᓐᓇᕆᐊᓖᑦ ᓄᓇᕗᒻᒥ ᐃᓚᖏᑦ:

	- ᓂᕿᑖᕐᕕᖕᓂ ᓂᐅᕕᖅᑏᑦ
	- ᐋᓐᓂᐊᓯᐅᖅᑏᑦ
	- ᖃᑦᑎᕆᔩᑦ
	- ᐃᒥᖅᑕᐅᑎᓂᒃ ᐊᖁᑏᑦ
	- ᑎᑎᖅᑲᕐᓂᐊᖅᑎᑦ
	- ᒥᕝᕕᖕᒥ ᐃᖅᑲᓇᐃᔭᖅᑎᑦ
	- ᐃᓐᓇᑐᖃᒃᑯᓐᓂᓪᓗ ᐃᖅᑲᓇᐃᔭᖅᑐᑦ

ᐃᖅᑲᓇᐃᔭᕐᓂᖅᐃᖅᑲᓇᐃᔭᕐᓂᖅ  
ᓄᕙᒡᔪᐊᕐᓇᖅ-19-ᑕᖃᖅᑎᓪᓗᒍᓄᕙᒡᔪᐊᕐᓇᖅ-19-ᑕᖃᖅᑎᓪᓗᒍ

18



ᐃᖅᑲᓇᐃᔭᖅᑎᒐᓴᑦ, ᐃᓕᓐᓂᐊᖅᑎᑦ, 
ᓇᖕᒥᓂᕆᔭᐅᔪᓪᓗ ᐋᖅᑭᒋᐊᖅᓯᒪᖕᒪᑕ ᓄᑖᓂᒃ 
ᖃᓄᐃᑦᑐᖃᖅᐸᓪᓕᐊᑎᓪᓗᒍ ᓄᕙᒡᔪᐊᕐᓇᖅ-19 
ᓯᐊᒻᒪᒡᔪᐊᖅᓯᒪᑎᓪᓗᒍ. ᐱᓕᕆᖃᑎᒌᒃᑯᑦᑕ 
ᐃᑲᔪᖅᑎᒌᓪᓗᑕᓗ, ᓄᓇᕗᒻᒥᐅᑦ 
ᐃᑲᔪᖅᑎᒌᑦᑐᓐᓇᖅᐳᑦ ᖃᓄᐃᖏᑦᑎᐊᖁᓪᓗᒋᑦ. 


ᓄᓇᓕᖕᓂ ᑯᐊᐸᒃᑯᑦ ᑕᑯᓚᐅᖅᐳᑦ ᐊᒥᓱᓂᒃ 
ᐊᓯᔾᔨᖅᑐᓂᒃ ᓯᐊᒻᒪᒡᔪᐊᖅᓯᒪᓇᐅᑎᓪᓗᒍ. 
ᑯᐊᐸᒃᑯᓐᓄᑦ ᐃᖅᑲᓇᐃᔭᖅᑐᑦ 
ᐃᖅᑲᓇᐃᔭᐃᓐᓇᕆᐊᖃᓚᖅᐳᑦ ᐃᓄᐃᑦ 
ᐱᔭᕆᐊᖃᖅᑕᖏᓐᓂᒃ ᐱᒋᐊᖃᕐᒪᑕ, 
ᓲᕐᓗ ᓂᕿᓂᒃ ᐊᓯᖏᓐᓂᒡᓗ 
ᐱᔭᕆᐊᓕᒡᓚᕆᖕᓂᒃ. ᐅᑭᐅᖅᑕᖅᑐᒥ ᑯᐊᐸᒃᑯᑦ 
ᐃᖅᑲᓇᐃᔭᖅᑎᒥᖕᓂᒃ ᐱᔨᑦᑎᖅᑕᒥᖕᓂᒡᓗ 
ᖃᓄᐃᓐᓇᖅᑐᒦᑎᑦᑎᑦᑕᐃᓕᓯᒪᕗᑦ ᐃᒫᒃ:

	● ᐊᐅᒃᑕᔫᓂᒃ ᐊᕙᓗᐊᕈᑕᓕᖅᓯᓪᓗᑎᒃ 
ᓂᐅᕕᖅᑎᖏᑕ ᓵᖏᓐᓂᒃ ᐱᔨᑦᑎᕋᖅᑕᒥᑕᓗ 
ᓇᔪᖅᐸᒃᑕᖏᓐᓂᒃ

	● ᓴᓗᒻᒪᖅᓴᐃᖏᓐᓇᖅᑐᑎᒃ 
ᖁᐱᕐᕈᐊᕐᔪᖃᖅᑕᐃᓕᒪᑎᑦᑎᓂᖅᓴᐅᓪᓗᑎᒃ

	● ᐊᒡᒐᖕᓄᑦ ᖁᐱᕐᕈᐊᕐᔪᖕᓂᒃ ᑐᖁᕋᐃᔾᔪᑎᓂᒃ 
ᐱᔨᑦᑎᖅᑕᒥᓄᑦ ᐊᑐᐃᓐᓇᐅᑎᑦᑎᓪᓗᑎᒃ

	● ᐅᖓᓯᒌᖕᓇᖅᑐᓂᒃ ᐃᓕᐅᖅᑲᐃᓪᓗᑎᒃ, 
ᓲᕐᓗ ᓇᑎᕐᒧᑦ ᐃᓕᐅᖅᑲᐃᓪᓗᑎᒃ ᓂᐱᓲᓂᒃ 
ᐃᓄᖕᓄᑦ ᐅᖓᓯᒌᒍᑕᐅᓂᐊᖅᑐᓂᒃ 
ᓂᐅᕕᕋᓱᒃᑎᓪᓗᒋᑦ ᐅᑕᖅᑭᑎᓪᓗᒋᓪᓗ 
ᑐᑭᓕᕇᒃᓯᓯᒪᑎᓪᓗᒋᑦ

	● ᐃᖅᑲᓇᐃᔭᖅᑎᓂᒃ ᐱᔨᑦᑎᖅᑕᒥᓂᒡᓗ 
ᓴᐳᒻᒥᔾᔪᑎᓂᒃ PPE-ᓂᒃ ᐊᑐᖁᔨᓪᓗᑎᒃ, ᓲᕐᓗ 
ᒪᑐᐊᓂᒃ

ᐅᑭᐅᖅᑕᖅᑐᒥ ᑯᐊᐸᒃᑯᑦ ᐊᓯᖏᓪᓗ 
ᓇᖕᒥᓂᕆᔭᐅᔪᑦ ᓄᓇᓕᖕᓂ ᐊᓯᔾᔩᒋᐊᖅᓯᒪᒋᕗᑦ 
ᓄᕙᒡᔪᐊᕐᓇᖅ-19 ᓯᐊᒻᒪᒡᔪᐊᖅᓯᒪᑎᓪᓗᒍ. 
ᐊᓯᔾᔨᕐᓃᑦ ᐃᖅᑲᓇᐃᔭᖅᑎᓄᑦ 
ᐱᔨᑦᑎᖅᑕᐅᕙᒃᑐᓄᓪᓗ ᖃᓄᐃᔾᔭᐃᖅᓯᒪᔾᔪᑕᐅᕗᑦ 
ᓂᐅᕕᕆᐊᕌᖓᑕ ᐊᑐᕆᐊᖃᓪᓚᕆᒃᑕᖏᓐᓂᒃ.

ᑭᓲᒻᒪᑕ ᓴᐳᒻᒥᔾᔪᑎᑦ PPE
PPE ᑐᑭᖃᖅᑐᖅ ᐃᒫᒃ “ᐃᒻᒥᓄᑦ ᓴᐳᒻᒥᔾᔪᑎᑦ.” 
ᓴᐳᒻᒥᔾᔪᑎᑦ ᐃᓄᖕᓄᑦ ᐊᑐᖅᑕᐅᓲᑦ 
ᓴᐳᒻᒥᓂᐊᕐᒪᑕ ᐊᑦᑕᕐᓇᖅᑐᓂᒃ. ᓴᐳᒻᒥᔾᔪᑏᑦ 
ᐃᓚᖏᑦ ᐅᑯᐊᖑᕗᑦ:

ᐃᒡᒐᐃᑦ 
ᐊᑦᑕᕐᓇᖅᑕᐃᓕᒪᔾᔪᑎᑦ 
ᑐᓵᓗᐊᔾᔭᐃᒃᑯᑎᓪᓗ 
(ᓴᐳᒻᒥᔭᐅᓂᐊᕐᒪᑕ ᐃᔩᑦ 
ᓯᐅᑎᓪᓗ)

ᕿᐊᖅᐸᓕᐅᔭᑦ 
ᐅᐊᔭᓖᓪᓗ 
ᐊᒡᒑᑦ (ᐊᒡᒐᑦ 
ᓴᐳᒻᒥᔭᐅᓂᐊᕐᒪᑕ)

ᒪᑐᐊᑦ 
(ᐊᓂᖅᑎᕆᔾᔪᑎᓂᒃ 
ᓴᐳᒻᒥᔾᔪᑎᑦ)

ᖃᐅᔨᓴᕐᕕᖕᒥ 
ᐱᓕᕆᔪᖅᓯᐅᑎᑦ 
ᔭᐃᑲᕋᓛᑦ 
ᐃᑭᑦᑐᖅᓯᐅᑎᓪᓗ 
ᐊᓐᓄᕌᑦ (ᑎᒥᒥ 
ᓴᐳᒻᒥᔾᔪᑎᑦ)

ᖃᐅᔨᒪᕕᑦ?
ᓂᐅᕕᕆᐊᕐᓂᖅ ᓂᐅᕕᕐᕕᖕᓄᑦ ᓲᕐᓗ ᐅᑭᐅᖅᑕᖅᑐᒥ 
ᑯᐊᐸᒃᑯᓐᓄᑦ ᐊᒃᑐᐃᕐᔪᐊᖅᓯᒪᓲᖑᒻᒪᑕ 
ᓄᓇᓕᖕᓂᒃ. ᓂᐅᕕᖃᑦᑕᖅᑐᑦ ᓇᖕᒥᓂᕆᔭᐅᔪᓂᒃ 
ᓲᕐᓗ ᐅᑭᐅᖅᑕᖅᑐᒥ ᑯᐊᐸᒃᑯᓐᓂᒃ 
ᐃᖅᑲᓇᐃᔮᖃᖅᑎᑦᑎᕙᖕᒪᑕ ᓄᓇᓕᖕᒥᐅᓂᒃ 
ᓴᖅᑭᔮᕆᐊᓕᖕᓂᓪᓗ ᐊᕐᕌᒍᑕᒫᑦ 
ᐊᑐᐃᓐᓇᐅᑎᑦᑎᕙᒃᑐᑎᒃ. ᓂᐅᕕᕐᓂᐊᓕᕐᒥᒍᕕᑦ 
ᐃᑭᐊᖅᑭᕕᒃᑯᑦ, ᓇᖕᒥᓂᕆᔭᐅᔪᒥᒃ 
ᓂᐅᕕᖔᕐᓂᐊᖅᐳᑎᑦ. ᑮᓇᐅᔭᓕᒫᑦ ᐊᑐᖅᑕᑎᑦ 
ᐊᑑᑎᖃᕐᒪᑕ ᓄᓇᓕᖕᓄᑦ! 19  



ᐊᒥᓲᕗᑦ ᐊᔾᔨᒌᖖᒋᑦᑐᑦ ᖃᖓᑕᓲᒧᑦ 
ᐊᖁᒍᓐᓇᐅᑎᑦ ᓇᓗᓇᐃᒃᑯᑕᑦ. 

ᐃᒻᒥᒃᑰᖅᑐᑦ ᖃᖓᑕᓲᒃᑯᑦ 
ᐊᖁᒍᓐᓇᐅᑎᑦ: ᑖᓐᓇ ᐊᖁᒍᓐᓇᐅᑎ 
ᐊᖁᑎᓂᒃ ᖃᖓᑕᒍᓐᓇᑎᑦᑎᔪᖅ 
ᐊᔾᔨᒌᖖᒋᑦᑐᓂᒃ ᖃᖓᑕᓲᓂᒃ ᐃᒻᒥᒃᑯᑦ 
ᐊᑐᕐᓂᐊᑎᓪᓗᒍ ᖃᖓᑕᓲᓂᒃ.

ᖃᖓᑕᓲᒃᑯᑦ ᐃᓄᓐᓂᒃ ᐃᑭᒪᑎᑦᑎᓗᓂ 
ᐊᖁᒍᓐᓇᐅᑎ: ᑖᓐᓇ ᐊᖁᒍᓐᓇᐅᑎ 
ᐊᖁᑎᓂᒃ ᐃᖅᑲᓇᐃᔮᖅᑖᖅᑎᑦᑎᒍᓐᓇᖅᑐᖅ, 
ᑖᒃᑯᓄᖓ ᑲᓇᐃᑎᐊᓐ ᓄᐊᑦᑯᓐᓄᑦ.

ᖃᓄᐃᑦᑑᓂᖏᑦ: ᖃᓄᐃᑦᑑᓂᖏᑦ 
ᓇᓗᓇᐃᒃᑯᑕᑦ ᐃᓚᒍᑕᖃᒃᑲᓐᓂᖅᑐᑦ 
ᑖᒃᑯᐊ ᐊᖁᑏᑦ ᐊᖁᒍᓐᓇᐅᑎᖏᓐᓄᑦ 
ᐃᓚᓕᐅᑎᒍᓐᓇᖅᑐᑦ. ᐃᓚᖏᑦ ᖃᓄᐃᑦᑑᓂᖏᑦ 
ᐊᖁᑎᓂᒃ ᐊᖁᒍᓐᓇᖅᑎᑦᑎᔪᑦ 
ᖃᖓᑕᓲᑐᐃᓐᓇᐅᖖᒋᑦᑐᓄᑦ, ᐆᓇᖅᑐᓄᑦ 
ᐳᓪᓚᒃᓯᒪᔪᑦ ᐳᓪᓚᑦᑕᔫᑦ ᐃᑭᒪᕕᐅᔪᓐᓇᖅᑐᑦ 
ᐅᕝᕙᓘᓐᓃᑦ ᐊᓄᕆᒧᑦ ᖃᖓᑕᓲᑦ 
ᐊᐅᓚᐅᑎᒨᖖᒋᑦᑐᖅ. ᐊᓯᖏᑦ ᖃᓄᐃᑦᑑᓂᖏᑦ 
ᐃᓕᓐᓂᐊᕈᑕᐅᔪᓐᓇᕐᒥᔪᑦ ᐊᖁᑎᕈᕆᐅᖅᓴᓂᕐᒧᑦ. 

ᐊᖁᑎ 
ᑐ ᐊᕋᔅ ᐊᐃᐱᓕ ᐅᑭᐅᖃᖅᑎᓪᓗᒍ  

7−ᓂᒃ, ᕿᒥᕐᕈᓂᖃᖅᑎᑕᐅᓚᐅᖅᑐᖅ 
ᖁᓛᒎᓕᒃᑯᑦ ᐃᓕᓴᕕᖓᑕ ᓯᓚᑖᓂ 

ᐃᖃᓗᓐᓂ. ᕿᒥᕐᕈᓂᖃᖅᑎᓪᓗᒍ, ᐊᐱᕆᓚᐅᖅᓯᒪᔪᖅ 
ᖁᓛᒎᓕᐅᑉ ᐊᖁᑎᖓᓐᓂᒃ ᐊᖁᑎᐅᒍᓐᓇᓛᕐᒪᖔᖅ. 
ᐊᖁᑎ ᐊᖏᖅᑐᓂ, ᑕᐃᒪᙵᓂᑦ ᑐᐊᕋᔅ 
ᐊᖁᑎᐅᒍᒪᐃᓐᓇᓕᓚᐅᖅᐳᖅ. ᐃᓕᓐᓂᐊᖅᐳᖅ 

ᐋᑐᕚᒥ ᐊᖁᑎᐅᒋᐅᖅᓴᓪᓗᓂᓗ 
ᐊᕐᕌᒍᓄᑦ ᐱᖓᓱᓄᑦ.

ᐃᖅᑲᓇᐃᔮᒥᒃ 
ᓄᐃᓴᑎᑦᑎᓂᖅ

ᐊᖁᒍᓐᓇᐅᑏᑦ

ᑐᐊᕆᔅ ᐊᓪᓚᐃᑦ ᓴᓇᔪᓕᕆᓂᕐᒧᑦ 
ᐃᓕᓐᓂᐊᕐᕕᖓᓐᓄᑦ ᐃᓕᓐᓂᐊᕆᐊᓲᖅ, ᐋᑐᕚᒥ. 
ᐅᖃᖅᑐᓂ ᑖᓐᓇ ᐊᓪᓚᐃᑦ ᓴᓇᔪᓕᕆᓂᕐᒧᑦ 
ᐃᓕᓐᓂᐊᕐᕕᖓᑦ ᐊᔾᔨᐅᙱᓚᖅ ᐊᖁᑎᐅᓂᕐᒧᑦ 
ᐃᓕᓐᓂᐊᕐᕕᖕᓂᑦ ᑲᓇᑕᒥ, ᐃᓕᓐᓂᐊᕐᕕᑑᒻᒪᑦ 
ᐊᓪᓚᓄᑦ, ᐊᓪᓚᖓᔪᓄᑦ ᐃᓄᓐᓄᓪᓗ. ᖄᒃᑲᓐᓂᐊᒍᑦ 
ᐊᖁᒋᐅᖅᓴᓂᕐᒧᑦ ᐃᓕᓐᓂᐊᕈᑏᑦ, ᑐᐊᕆᔅ 
ᐃᓕᓯᒪᓕᖅᐳᖅ ᐊᖅᑲᐅᒪᓪᓗᓂ ᐃᖃᓗᒐᓱᓐᓂᕐᒥᒃ, 
ᐊᓪᓚᐃᑦ ᖃᓄᐃᓕᐅᖅᐸᓐᓂᒥᓂᖏᑦ ᐅᐊᑦᑎᐊᕈ, 
ᓄᓇᒥ ᐃᓅᒐᓱᐊᕐᓂᕐᒥᒃ ᑖᒃᑯᐊ ᐃᓚᒋᔭᐅᓪᓗᑎᒃ 
ᐃᓕᓐᓂᐊᕈᑎᖏᓐᓂᑦ. 

ᐃᓕᓐᓂᐊᑎᓪᓗᒍ, 
ᑐᐊᕆᔅ ᐃᓕᓚᐅᕆᕗᖅ 
ᖃᖓᑕᑦᑎᐊᕈᓐᓇᓂᕐᒥᒃ 
ᖃᖓᑕᓲᓂᒃ, ᐅᑯᓇᓂ:

	● ᓇᐅᒃᑰᕆᐊᖃᕐᒪᖔᑕ 
ᓯᓚᑲᒻᒪᐅᑎᓪᓗᒍ ᑖᕐᒥᓗ

	● ᖃᓄᖅ ᐊᐅᓚᐅᑎᖏᑦ 
ᓱᓇᒃᑯᑖᖏᓪᓗ 
ᐊᐅᓚᓂᖃᓲᖑᒻᒪᖔᑕ

	● ᖃᓄᖅ ᐊᓄᕆ, 
ᐅᖅᑰᓇᕐᓃᕐ, ᐊᓯᖏᓪᓗ 
ᓯᓚᐅᑉ ᖃᓄᐃᑦᑑᓂᖏᑦ 
ᐊᑦᑐᐃᓂᖃᓲᖑᒻᒪᖔᑕ 
ᖃᖓᑕᑎᓪᓗᒋᑦ

ᑐᐊᕆᔅ ᐅᖃᖅᑐᓂ 
ᐊᓕᐊᓇᐃᓐᓂᖅᐹᖅ 
ᐊᖁᑎᐅᓪᓗᓂ ᐃᓕᓐᓂᐊᕋᒃᓴᑦ ᐊᒥᓲᒻᒪᑕ 
ᐊᔾᔨᒌᙱᑦᑐᑦ: "ᓄᑖᓂᒃ ᖃᖓᑕᓲᑕᖃᐃᓐᓇᐅᔭᕐᒪᑦ 
ᐊᔾᔨᒌᙱᑦᑐᓂᒃ 
ᖃᓄᐃᑦᑐᑐᐃᓐᓇᕐᓂᓪᓗ 
ᓇᓗᓇᐃᒃᑯᑕᖅᑖᕈᑕᐅᒍᓐᓇᖅᑐᑎᒃ. 
ᐃᕿᐊᙳᓚᐅᖅᓯᒪᔾᔮᖏᑦᑐᖓ!" 
ᓇᓗᓇᐃᒃᑯᑕᖅᑖᕇᖅᑲᑦ 
ᐃᓄᓐᓂᒃ ᐃᑭᒪᑎᑦᑎᓗᓂ 
ᐊᖁᒍᓐᓇᐅᑎᒥᒃ 
ᐊᓯᖏᓐᓂᓪᓗ, ᑐᐊᕆᔅ 

ᓂᕆᐅᑉᐳᖅ ᖁᓛᒎᓕᒻᒧᑦ 
ᐊᖁᑎᕈᕆᐊᒃᓴᖓᓂᒃ ᑖᒃᑯᓄᖓ 
ᑲᓇᑕᒥ ᐅᓇᓕᒃᑯᖏᓐᓄᑦ. 

ᑐᐊᕆᔅ ᑐᑭᒧᐊᒃᑎᑦᑎᔨᐅᒻᒥᔪᖅ 
ᑲᓇᑕᒥ ᖃᖓᑕᓲᓕᕆᔨᒃᑯᑦ ᐅᐱᒍᓱᓐᓂᕐᒥᒃ, 
ᑮᓇᐅᔭᓕᐅᕋᓱᐊᖅᑎᐅᖖᒋᑦᑐᑦ 
ᓴᖅᑭᔮᖅᑎᑦᑎᕙᒃᑐᑎᓪᓗ ᐃᑲᔪᖅᓱᐃᓪᓗᑎᓪᓗ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᐊᐃᑉᐸᕇᓐᓂᒃᑯᑦ 
ᖃᖓᑕᓲᓕᕆᓂᕐᒦᓲᓂᒃ. ᖃᖓᑕᓲᓕᕆᓂᕐᒥᓲᑦ 

ᐃᓚᒋᔭᐅᑎᑦᑎᓲᖑᕗᑦ ᑭᒃᑯᓕᒫᓂᒃ. 
ᐊᕐᓇᓄᑦ ᐊᖑᑎᓅᖅᑐᓂ, 
ᑐᐊᕆᔅ ᐱᒻᒪᕆᐅᑎᑦᑎᕗᖅ 
ᐃᑲᔪᖅᓱᖅᑕᐅᓂᕐᒥᒃ 
ᖃᖓᑕᓲᓕᕆᓂᕐᒦᓲᓕᒫᓂᒃ. 
ᓂᕆᐅᑉᐳᖅ ᐃᑲᔪᕐᓂᐊᕐᓂᕐᒥᓂᒃ 
ᖃᖓᑕᓲᓕᕆᔩᑦ 
ᑐᙵᓱᑦᑎᑕᐅᑦᑎᐊᕐᓗᑎᒃ 
ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ 
ᐊᐃᑉᐸᕇᓐᓂᒃᑰᖓᕙᑦᑐᓄᑦ. 

ᓄᓇᕗᒻᒥ ᐊᖁᑏᑦ ᐃᑲᔪᖅᐸᑉᐳᑦ 
ᓄᓇᕗᒻᒥᐅᓕᒫᓂᒃ ᐋᑦᑎᓪᓗᑎᒃ 
ᓄᓇᓕᓐᓄᑦ ᐱᒻᒪᕆᐅᔪᓂᒃ, ᓂᕿᓂᒃ 
ᐄᔭᒐᕐᓂᓪᓗ. ᑐᐊᕆᔅ ᐅᖃᖅᐳᖅ 
ᐃᓱᒪᓯᒪᒍᕕᑦ ᖃᖓᑕᓲᓕᕆᓂᕐᒥᒃ 
ᐃᖅᑲᓇᔮᖃᕐᓂᕐᒥᒃ, 
“ᐅᖃᐅᔾᔭᐅᑦᑕᐃᓖᑦ 
ᐱᔪᓐᓇᖖᒋᓐᓂᕋᖅᑕᐅᓗᑎᑦ, 

ᐱᔪᓐᓇᕋᕕᑦ. ᖃᐅᔨᓂᐊᕋᕕᑦ ᖃᓄᑎᒋᑦ 
ᐱᔪᓐᓇᕐᒪᖔᖅᐱᑦ!"  

ᖃᐅᔨᒪᕕᑦ?
6%-ᖑᕗᑦ ᐊᕐᓇᐃᑦ 
ᐊᖁᑏᑦ ᓄᓇᕐᔪᐊᕐᒥ. 
ᒪᓕᓴ ᕼᐋᓂ 
ᓯᕗᓪᓕᖅᐹᖑᕗᖅ 
ᐃᓅᓪᓗᓂ ᐊᕐᓇᐅᓪᓗᓂ 
ᑎᑭᐅᑎᓯᒪᔪᖅ 
ᑳᑉᑕᐅᓂᕐᒧᑦ. ᕼᐋᓂ 
ᐊᖁᑎᐅᕗᖅ ᐃᓄᐃᑦ 
ᖃᖓᑕᓲᖏᓐᓄᑦ, 
ᖃᖓᑕᕙᑦᑐᓂᓗ 
ᓄᓇᕕᓕᒫᕐᒥ. 

ᐆᒃᑐᕋᓱᐊᕋᕕᑦ 
ᐃᖅᑲᓇᐃᔮᒃᓴᒧᑦ 
ᐅᓪᓗᓕᒫᙱᑦᑐᒧᑦ 

ᐊᐱᖅᓱᖅᑕᐅᓂᐊᓕᖅᑐᑎᑦ. 
ᐊᓕᐊᓇᐃᑦ! ᖃᓄᖅ ᑕᐃᒪ? 
ᐊᐱᖅᓱᖅᑕᐅᓕᕈᕕᑦ ᐃᖅᑲᓇᐃᔮᕐᒧᑦ 
ᐱᔪᓐᓇᑦᑎᐊᕐᓂᐊᕐᓂᕐᓂᒃ ᐅᖃᕈᓐᓇᖅᑐᑎᑦ. 
ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓂᐊᕐᓗᓂ 
ᖁᕕᐊᓇᖅᑐᐊᓗᒃ, ᑭᓯᐊᓂᑦᑕᐅᖅ 
ᐊᒃᓱᕈᕐᓇᕈᓐᓇᕆᓪᓗᓂ, ᐱᓗᐊᖅᑐᒥᒃ 
ᐃᖅᑲᓇᐃᔮᒃᓴᒧᑦ ᐆᒃᑐᓚᐅᖅᓯᒪᙱᒃᑯᕕᑦ. 
ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓂᐊᖅᑎᓪᓗᑎᑦ 
ᐱᕙᒌᔭᖅᓯᒪᑦᑎᐊᕈᕕᑦ ᐊᐱᖅᓱᖅᑕᐅᓂᕐᓂ 
ᐊᔪᕐᓇᙱᓐᓂᖅᓴᐅᓂᐊᖅᑐᖅ. ᐅᑯᑎᒎᓇ 
ᐃᑲᔫᑎᒃᓴᐅᓇᓱᒃᑐᓄᑦ, ᐱᐅᒋᔭᐅᑦᑎᐊᕈᓐᓇᖅᑐᑎᑦ! 

ᖃᐅᔨᓇᓱᑦᑎᐊᖅᑳᕐᓗᑎᑦ 

ᐊᐱᖅᓱᖅᑕᐅᔪᒃᓴᐅᓕᕈᕕᑦ, 
ᖃᐅᔨᓇᓱᖅᑳᕆᐊᖃᖅᑐᑎᑦ ᐃᖅᑲᓇᐃᔮᑉ 
ᐃᖅᑲᓇᐃᔭᕐᕕᐅᔪᓪᓗ ᒥᒃᓵᓄᑦ. ᐃᑭᐊᖅᑭᕕᒃᑯᑦ 
ᖃᐅᔨᓇᓱᒡᓗᑎᑦ ᐃᖅᑲᓇᐃᔭᕐᕕᐅᑉ 
ᑐᙵᕕᒋᔭᖏᓐᓂᒃ, ᑐᕌᒐᕆᔭᖏᓐᓂᒃ, 
ᐊᑐᖃᑦᑕᖅᓯᒪᔭᖏᓐᓂᒡᓗ. ᑕᐃᑲᓂ 
ᐃᖅᑲᓇᐃᔭᖅᑐᒥᒃ ᖃᐅᔨᒪᔭᖃᕈᕕᑦ 
ᐊᐱᕆᓗᒍ ᖃᓄᐃᒋᖕᒪᖔᒍ. 
ᐃᑲᔪᖅᑕᐅᔪᓐᓇᑐᐃᓐᓇᕆᐊᖃᖅᑐᑎᑦ 
ᖃᓄᐃᑦᑕᕆᐊᖃᕐᓂᐊᕐᒪᖔᖅᐱᑦ 
ᐊᐱᖅᓱᖅᑕᐅᓂᕐᓂ. 

ᐱᓕᒻᒪᒃᓴᕐᓗᑎᑦ 

ᐱᖃᓐᓇᕆᔭᕐᓂᒃ ᐃᓚᖕᓂᒡᓘᓐᓃᑦ 
ᐊᐱᖅᓱᖅᑎᙳᐊᖃᕈᒪᓗᑎᑦ. 
ᐱᙳᐊᓗᐊᖅᐸᓚᑦᑎᖅᑰᔨᔫᒐᓗᐊᖅ, 
ᖁᓱᔪᓐᓃᖅᐹᓪᓕᕈᑎᒋᔪᓐᓇᖅᑕᑦ. 
ᐱᓕᒻᒪᒃᓴᖅᐸᒌᖅᓯᒪᒍᕕᑦ, 
ᐊᐱᖅᓱᖅᑕᐅᓪᓚᕆᓕᕈᕕᑦ 
ᑯᒃᓴᓇᙱᓐᓂᖅᓴᐅᓂᐊᖅᑐᖅ. ᐅᑯᐊ 
ᑕᕝᕙ ᑭᐅᔪᓐᓇᖅᓯᓯᒪᔭᕆᐊᖃᖅᑕᑎᑦ 
ᐊᐱᖅᓱᖅᑕᐅᖏᓐᓂᕐᓂ: 

	● ᖃᓄᐃᒻᒪᑦ ᑖᔅᓱᒧᖕᒐ 
ᐃᖅᑲᓇᐃᔭᖅᑎᑦᑎᐊᕙᐅᒐᔭᖅᐱᑦ? 

	● ᖃᓄᖅ ᐊᔪᙱᓐᓂᖃᖅᐱᑦ? 
	● ᖃᓄᖅ ᖃᐅᔨᒪᕕᑎᒍᑦ, ᖃᓄᖅ 

ᐃᖅᑲᓇᐃᔮᖅ ᖃᐅᔨᒪᕕᐅᒃ? 

	● ᐅᖃᐅᑎᔪᓐᓇᖅᐱᖖᒑ ᐃᓕᖕᓂᒃ? 

ᐊᐱᖅᓱᖅᑕᐅᔾᔪᑕᐅᓇᔭᖅᑐᓂᒃ 
ᖃᐅᔨᒃᑲᓐᓂᕈᒪᒍᕕᑦ, ᐊᒥᓲᕗᑦ ᖃᐅᔨᒋᐊᒐᒃᓴᑦ 
ᐃᑭᐊᖅᑭᕕᒃᑯᑦ! 

ᑕᑯᔪᒪᒍᕕᑦ ᐃᖅᑲᓇᐃᔮᒃᓴᕐᒧᑦ 
ᐊᐱᖅᓱᕈᑕᐅᒐᔪᒃᑐᓂᒃ 
ᖃᐅᔨᒋᐊᕈᒪᒍᕕᓪᓗ 
ᐃᖅᑲᓇᐃᔮᖅᑖᕆᐅᕋᓱᐊᕐᓂᕐᒥᒃ 
ᖃᐅᔨᒋᐊᕐᓗᒍ ᐃᑭᐊᖅᑭᕕᒃᑯᑦ 
ᑐᑭᓯᒋᐊᕐᕕᒃ www.indeed.com.

ᐃᑉᐸᒃᓴᖓᓂ

ᐃᖅᑲᓇᐃᔮᒃᓴᕐᒧᑦ ᐊᐱᖅᓱᖅᑕᐅᙱᓐᓂᕐᓂ 
ᐃᑉᐸᒃᓴᖓᓂ ᐱᕙᒌᔭᖅᓯᒪᓇᓱᒡᓗᑎᑦ. 
ᐊᓐᓄᕌᑦ ᐊᑐᕐᓂᐊᕈᒪᔭᑎᑦ ᓂᕈᐊᖅᐸᒌᕐᓗᒋᑦ 
ᐊᑐᐃᓐᓇᕈᖅᑎᓪᓗᒋᓪᓗ. ᐃᖅᑲᐅᒪᓗᑎᑦ 
ᐃᖅᑲᓇᐃᔮᒃᓴᒧᑦ ᐊᐱᖅᓱᖅᑕᐅᓕᕈᕕᑦ 
ᑕᑯᕐᖓᖅᑕᐅᑦᑎᐊᕐᓂᐊᕋᕕᑦ ᐊᓐᓄᕌᑎᑦ 
ᐃᕆᐸᑦᑎᐊᕐᓗᑎᒃ! 

ᐊᐱᖅᓱᖅᑕᐅᕝᕕᒋᓂᐊᖅᑕᕐᓄᙵᐅᔾᔭᐅᓂᐊᕈᕕᑦ, 
ᐅᖃᐅᑎᓯᒪᓗᒍ ᖃᔅᓯᒥ 
ᑕᐃᑲᓃᑦᑕᕆᐊᖃᕐᒪᖔᖅᐱᑦ ᑭᖑᕙᔾᔮᙱᓐᓇᕕᑦ. 
ᐱᓱᖕᓂᐊᕈᕕᑦ, ᖃᐅᔨᒪᓗᑎᑦ ᖃᔅᓯᒥ 
ᐊᓂᔭᕆᐊᖃᕐᓂᐊᕐᒪᖔᖅᐱᑦ. 10-ᒥᓇᑦᓯᓂᒃ 
ᐅᐸᒃᓵᓕᓯᒪᓗᓂ ᐊᑲᐅᓂᖅᓴᐅᓂᖓ ᐃᓱᒪᒋᓗᒍ.

ᐊᐱᖅᓱᖅᑕᐅᓂᐊᓕᖅᑎᓪᓗᑎᑦ

ᐅᓪᓗᖅ ᐱᕐᔪᐊᕌᓗᒃ! ᐊᐱᖅᓱᖅᑕᐅᓂᖅᓴᕐᓄᑦ 
ᐱᓕᒻᒪᒃᓵᓂᒃᓯᒪᓕᕋᕕᑦ 
ᑲᔪᓯᔪᓐᓇᑦᑎᐊᕐᓂᐊᓕᖅᑐᑎᑦ. 
ᐱᒻᒪᕆᐅᓂᖅᐸᐅᖃᑕᐅᔪᖅ 
ᑭᖑᕙᕆᐊᖃᙱᓐᓂᖅ, ᐱᐅᓂᖅᓴᐅᒻᒪᕆᒃᑐᖅ 
ᐅᐸᒃᓵᓕᒍᕕᑦ. ᐃᖅᑲᓇᐃᔭᖅᑎᑖᕋᓱᒃᑐᖅ 
ᖃᐅᔨᓇᔭᖅᑐᖅ ᑕᑎᒋᔭᒃᓴᐅᓂᕐᓂᒃ. 

ᐊᐱᖅᓱᖅᑕᐅᓕᕈᕕᑦ

ᐱᕙᒌᔭᖅᓯᒪᓕᖅᑐᑎᑦ ᐱᓕᒻᒪᒃᓴᖅᓯᒪᓕᖅᑐᑎᑦ 
ᐊᐱᖅᓱᖅᑕᐅᓂᐊᕐᓂᕐᓄᑦ. ᐊᔪᙱᓐᓂᖅᑎᑦ 
ᓴᖅᑭᑦᑐᓐᓇᖅᓯᔭᑎᑦ! ᐊᐱᖅᓱᖅᑕᐅᓂᕐᓂ 
ᐊᑕᐅᓯᑐᐊᖑᑐᐃᓐᓇᕆᐊᖃᖅᑐᖅ 
ᖃᔅᓯᐊᕐᔫᓗᑎᒡᓘᓐᓃᑦ ᐊᐱᖅᓱᖅᑐᑦ. 
ᐊᑕᐅᓯᐅᙱᑉᐸᑦ, ᑕᑯᔭᐅᒃᑲᓐᓂᕐᓂᐊᕋᕕᑦ 
ᐊᔪᙱᓐᓂᕐᓂᒃ! 

ᐊᐱᖅᓱᖅᑎᑦ ᐊᑎᖏᑦ ᐃᖅᑲᐅᒪᒋᐊᕐᓗᒋᑦ 
ᐊᐱᖅᓱᖅᑕᐅᓂᕐᓂᓗ ᐊᑎᖏᑦ ᑕᐃᖃᑦᑕᕐᓗᒋᑦ. 
ᓈᓚᑦᑎᐊᓲᖑᓃᑦ ᐃᖅᑲᐅᒪᔪᓐᓇᕐᓃᓪᓗ 
ᓴᖅᑭᓐᓂᐊᖅᑐᖅ! 

5X5 ᐊᓂᖅᓵᕐᓂᖅ
ᖁᒃᓴᓱᕈᔪᒃᑯᕕᑦ 
ᐊᐱᖅᓱᖅᑕᐅᓂᐊᕐᓂᕐᓄᑦ, 
ᐆᒃᑐᕈᓐᓇᖅᑕᐃᑦ ᐊᓂᖅᓵᖅᑐᕐᓂ 
ᐃᑲᔫᑎᓂᐊᖅᑐᖅ ᓴᐃᓕᓂᕐᒧᑦ. 

1.	 ᓱᕐᓗᒃᑯᑦ ᓂᐅᕐᓗᑎᑦ 5 sec-ᓄᑦ. 

2.	 ᓱᐱᓗᑎᑦ ᖃᓂᒃᑯᑦ 5 sec-ᓄᑦ. 

3.	 ᑕᐃᒪᐃᓕᐅᕐᓗᑎᑦ 
ᑕᓪᓕᒪᐃᖅᓱᕐᓗᑎᑦ.

ᐊᐱᖅᓱᖅᑕᐅᓂᐊᓕᖅᑎᓪᓗᑎᑦ ᐃᑲᔫᑎᒃᓴᑦ
	- ᑭᖑᕙᙱᓪᓗᑎᑦ
	- ᑐᙵᓇᕐᓗᑎᑦ 
	- ᐸᕐᓇᒃᓯᒪᔭᑎᑦ ᖃᐅᔨᒪᑦᑎᐊᕐᓗᒋᑦ 

ᐊᐱᕆᔭᐅᑐᐃᓐᓇᕆᐊᖃᕋᕕᑦ ᖃᖓ 
ᐃᖅᑲᓇᐃᔭᕈᓐᓇᖅᓯᓂᐊᕐᒪᖔᖅᐱᑦ.

	- ᐃᕝᕕᐅᑦᑎᐊᑐᐃᓐᓇᕐᓗᑎᑦ! 24



ᐊᐱᖅᓱᖅᑕᐅᓯᒋᐊᕈᕕᑦ, ᐊᐱᖅᓱᕐᓂᐊᖅᑐᑦ 
ᓇᓗᓇᐃᖅᓯᖅᑳᑐᐃᓐᓇᕆᐊᖃᖅᑐᑦ 
ᐊᐱᖅᓱᖅᑕᐅᓃᑦ ᖃᓄᐃᑦᑑᓂᐊᕐᒪᖔᑦ 
ᐊᐱᖅᓱᓯᒋᐊᙱᓐᓂᕐᒥᓂᒃ. ᑭᐅᓇᓱᓕᕈᕕᑦ, 
ᐃᓅᓯᕐᓂᙶᖅᑐᒥᒃ ᐊᔪᙱᑕᕐᓂᒃ 
ᐆᒃᑑᑎᖃᕈᓐᓇᕈᕕᑦ ᐆᒃᑑᑎᖃᕐᓗᑎᑦ. 
ᐆᒃᑑᑎᒋᓗᒍ, ᐊᐱᕆᔭᐅᑐᐃᓐᓇᕆᐊᖃᕋᕕᑦ 
ᑕᑎᒋᔭᒃᓴᐅᖕᒪᖔᖅᐱᑦ. ᐃᓱᒪᒋᐊᕐᓗᑎᑦ ᖃᖓ 
ᑕᑎᒋᔭᐅᓚᐅᕐᒪᖔᖅᐱᑦ. ᐅᖃᐅᓯᕆᔪᓐᓇᖅᑕᑎᑦ 
ᐃᓕᓐᓂᐊᕆᐊᑦᑎᐊᖃᑦᑕᕐᓃᑦ ᐅᕝᕙᓘᓐᓃᑦ 
ᕼᐋᑭᖅᑐᓄᐊᖏᓐᓇᐅᔭᕐᓃᑦ ᕼᐋᑭᖅᑎᐅᖃᑎᖕᓄᑦ 
ᑕᑎᒋᔭᐅᒐᕕᑦ. 

ᐊᐱᖅᓱᖅᑕᐅᕌᓂᒃᑯᕕᑦ ᐊᐱᖅᓱᖅᑐᑦ 
ᐊᐱᕆᑐᐃᓐᓇᕆᐊᖃᖅᑐᑦ 
ᐊᐱᖅᑯᑎᒃᓴᖃᕐᒪᖔᖅᐱᑦ. ᖃᓄᑐᐃᓐᓇᖅ 
ᐃᖅᑲᓇᐃᔮᑉ ᒥᒃᓵᓄᑦ ᐊᐱᕆᔪᓐᓇᖅᑐᑎᑦ, 
ᐊᐱᖅᓱᖅᑐᕐᓗ ᖃᐅᔨᓂᐊᖅᑐᖅ 
ᐃᖅᑲᓇᐃᔮᕐᒥᒃ ᐱᔪᒪᓪᓚᕆᖕᓂᕐᓂᒃ. 
ᐊᐱᖅᑯᑎᒃᓴᒥᒃ ᐃᓱᒪᒃᓴᖅᓯᐅᖅᓯᒪᕙᒌᕐᓗᑎᑦ 
ᐊᐱᖅᓱᖅᑕᐅᓕᖏᓐᓂᕐᓂ. ᐊᐱᖅᑯᑎᒋᔪᓐᓇᖅᑕᑦ, 
“ᐃᖅᑲᓇᐃᔭᕐᓂᓐᓂ ᖃᓄᐃᑦᑐᖃᖃᑦᑕᕋᔭᖅᐸ?” 

ᐊᐱᖅᓱᖅᑕᐅᕌᓂᒃᑯᕕᑦ

ᐊᐱᖅᓱᖅᑕᐅᕌᓂᒃᑯᕕᑦ, 
ᐊᐱᖅᓱᕆᐊᖅᑐᖅᓯᒪᔪᓕᒫᑦ 
ᖁᔭᒋᓗᒋᑦ ᐅᖃᖃᑎᒋᔪᓐᓇᓵᕋᕕᒋᑦ. 
ᑕᑯᓂᐊᖅᑐᑦ ᐃᓄᑦᑎᐊᕙᐅᓂᕐᓂᒃ 
ᐃᓅᖃᑎᖃᕈᓐᓇᑦᑎᐊᕐᓂᕐᓂᒡᓗ! 
ᐃᕐᖐᓐᓈᖅᑕᐅᑎᒃᑯᑦ ᑎᑎᕋᕐᕕᒋᔪᓐᓇᕈᕕᒋᑦ 
ᑎᑎᕋᕐᕕᒋᓗᒋᑦ ᖁᔭᒋᓗᒋᑦ 
ᐊᐱᖅᓱᖅᑕᐅᖅᑲᐅᓂᕐᓂᒃ. ᐅᕝᕙ 
ᑎᑎᕋᑦᑎᐊᒃᑲᓐᓂᕈᓐᓇᖅᑕᑦ:

ᐊᐱᖅᓱᖅᑕᐅᙱᓐᓂᕐᓂ 
ᖁᒃᓴᓱᕈᔪᒃᑯᕕᑦ ᓱᖁᑕᐅᙱᑦᑐᖅ. 
ᐊᒃᓱᕈᕐᓇᕐᒪᑦ! ᐱᓕᒻᒪᒃᓴᖅᓯᒪᑦᑎᐊᕈᕕᑦ 
ᐊᐱᖅᓱᖅᑕᐅᙱᓐᓂᕐᓂ 
ᖁᓱᙱᓐᓂᖅᓴᐅᓂᐊᖅᑐᑎᑦ. 

ᐱᓕᒻᒪᒃᓴᖅᓯᒪᓕᕋᕕᑦ 
ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ, 
ᐊᑏ ᖃᐅᔨᑎᑦᑕᖅᑐᓕᒃᑭᑦ 
ᐱᔪᓐᓇᕐᓂᖅᐹᖑᓂᕐᓂᒃ ᐃᖅᑲᓇᐃᔮᕐᒧᑦ. 

“[ᐊᐱᖅᓱᖅᑎᑉ ᐊᑎᖓ]-ᒧᑦ,

ᖁᔭᓐᓇᒦᒻᒪᕆᐊᓗᒃ ᐅᓪᓗᒥ 
ᑲᑎᖃᑎᒋᔪᓐᓇᖅᑲᐅᒐᕕᖓ. 
ᐊᓕᐊᓇᐃᖅᑲᐅᕗᖅ ᖃᐅᔨᒃᑲᓐᓂᕋᒪ 
ᓂᐅᕕᖅᑎᐅᓂᐅᑉ ᒥᒃᓵᓄᑦ. 
ᑐᓴᕐᕕᒋᓵᓕᓛᕈᒪᕙᒋᑦ!

ᐃᓚᓐᓇᕆᔭᕐᓂᑦ,

[ᐊᑏᑦ]”

ᕇᑦ ᓂᔾᔭᐅᑎᑖᖅᑲᐅᖓ 
ᖃᐅᔨᔭᐅᕐᔪᐊᓕᖅᐳᖅ 
ᑲᓇᑕᒥ ᐊᔾᔨᒌᖖᒋᑦᑑᓂᖕᒐᓄᑦ 

ᓂᔾᔭᐅᓯᔭᕐᓃᑦ ᐊᒻᒪᓗ ᑲᑕᔾᔭᕐᓃᑦ. 
ᐊᑖᑕᒐ ᑐᕌᖅᑎᑕᖕᒐ ᕇᑦ 
ᐊᑖᑕᖕᒐᓄᑦ, ᐃᓅᔪᓐᓃᓚᐅᖅᑐᖅ 
2013-ᖕᒍᑎᓪᓗᒍ ᐋᓐᓂᐊᖃᕐᓂᖕᒐᓄᑦ. 
ᐃᖖᒋᖅᑎ ᐱᕈᖅᓴᔪᕕᓂᖅ 
ᐸᖕᓂᖅᑑᒥ ᐃᖃᓗᖕᒥᐅᑕᐅᓕᖅᑐᖅ. 
ᐅᖃᖅᓯᒪᔪᖅ ᐃᓄᓱᒃᑑᑎᓪᓗᒍᒎᖅ 
ᐊᑖᑕᖓᑕ ᑐᓴᕋᓐᓈᖅᐸᒃᑕᖏᓐᓄᑦ 
ᑲᔪᖏᖅᑎᑕᐅᓯᒪᔪᖅ. 

ᐊᑖᑕᒐ ᐊᔾᔨᒋᖖᒋᑕᖏᓐᓂᒃ ᓂᐱᖃᖅᐳᖅ 
ᓴᓇᖃᑦᑕᖅᓯᒪᔭᒥᑕ ᓂᔾᔭᐅᓯᔭᕐᓂᖕᒋᓐᓄᑦ 

ᓴᖖᒋᔪᓂᓪᓗ ᐃᑦᑐᒃᑕᕐᓂᖕᒋᓐᓄᑦ. ᐊᑖᑕᒐ 
ᑐᓵᒍᕕᐅᒃ, ᐃᓕᓴᖅᓯᑐᐃᓐᓇᕆᐊᖃᖅᐳᑎᑦ 
ᑐᓵᓯᒪᔭᕐᓂᑦ. ᓂᔾᔭᐅᑦ ᓂᐱᓕᐅᕆᓯᒪᕗᖅ 
ᐊᐳᑎᕐᕙᓗᒃᑐᓂᒃ, ᐅᓗᒥᒃ ᐃᐱᒃᓴᖅᑕᐅᔪᒥᒃ, 
ᑐᒃᑐᒥᒃ ᐊᒡᒍᖅᑕᐅᔪᒥᒃ, ᐊᒡᓛᑦ ᑐᓗᒃᑲᓂᒃ 
ᐃᖃᓗᐃᑦ ᐊᑦᑕᕐᕕᖓᓃᑦᑐᓂᒃ! 

ᐊᒥᓲᑦ ᐊᑖᑕᒐᒦᑦᑐᑦ ᐃᖖᒋᐅᑎᖃᖅᐳᑦ 
ᐃᓕᓐᓂᐊᕆᐊᖅᑎᑕᐅᓂᕕᓂᕐᓂᒃ, 
ᖁᐊᖅᓵᕐᓇᖅᑐᓂᒃ, ᐱᑦᑎᐊᖖᒋᓐᓂᕐᓂᒃ, 
ᐃᓚᐃᕐᓂᕐᒥᒡᓗ. ᕇᑦ ᑲᔪᖕᒋᖅᓴᐃᕗᖅ 
ᐃᓄᖕᓂᒃ ᐅᖃᓪᓚᐅᑎᖃᐃᓐᓇᖁᔨᓪᓗᓂ. 
ᓂᔾᔭᐅᓯᔭᕐᓂᖓᑎᒍᑦ 
ᐃᓄᖕᓄᑦ ᐃᑲᔫᑎᖃᕈᒪᕗᖅ 
ᐅᖃᓪᓚᐅᑎᖃᖃᑦᑕᖁᔨᓪᓗᓂ 
ᐃᒃᐱᒋᔭᖏᓐᓂᒃ. ᐃᖖᒋᖅᑎ ᐅᖃᖅᐳ, 
“ᐃᓄᐃᑦ ᖃᐅᔨᒪᖁᕙᒃᑲ ᐃᓄᑑᖖᒋᒻᒪᑕ.”

ᓈᓚᒍᒃ  

  ᐊᑖᑕᒐ  
  ᕇᑦ ᐃᖖᒋᖅᑕᖓ

ᐃᓚᖓᑦ ᐃᖖᒋᒐᖅ ᐊᑎᓕᒃ 
"#ᐅᕙᖕᒐᑦᑕᐅᖅ," ᐱᔾᔪᑎᓕᒃ 
ᐋᓐᓂᖅᑎᕆᓂᕐᒥᒃ. ᐊᓂᒍᐃᓯᒪᔪᖅ 
ᐋᓐᓂᖅᑎᖅᑕᐅᓂᕐᒥᒃ, ᕇᑦ 
ᐃᓄᑑᖅᑰᔨᓚᐅᖅᓯᒪᖕᒪᑦ ᐊᑦᑕᕐᓇᖅᑐᒦᑎᓪᓗᒍ. 
ᐱᒻᒪᕆᐅᔪᖁᑎᒋᓚᐅᕐᒪᒍ ᐃᖖᒋᐅᓯᐅᕐᓗᓂ 
ᐃᓄᐃᑦ ᒪᒃᑯᒃᑐᑦ ᐊᕐᓇᐃᑦ ᖃᐅᔨᖁᓪᓗᓂᒋᑦ 
ᐃᓄᑑᖖᒋᓐᓂᖖᒋᓐᓂᒃ.

ᐃᖖᒋᒐᐅᑉ ᑎᑎᕋᖅᓯᒪᓂᖏᑦ 
ᐃᓄᒃᑎᑑᖅᑐᑦ, ᕿᓪᓕᖅᑐᓕᐊᕆᓯᒪᔭᖏᑎᑐᑦ. 
ᓂᔾᔭᐅᓯᔭᕐᓂᖅ ᐃᓄᒃᑎᑐᑦ ᐱᒻᒪᕆᐊᓘᒋᔭᖓ 
ᐃᖖᒋᖅᑎᐅᑉ. ᓂᔾᔭᐅᓯᔭᕐᓂᕐᒥᒍᑦ ᒪᒃᑯᒃᑐᑦ 
ᐃᓄᒃᑎᑐᑦ ᐅᖃᓪᓚᐃᓐᓇᖃᑦᑕᖁᕙᐃᑦ 
ᐅᕝᕙᓘᓐᓃᑦ ᐃᓕᑦᑎᓗᑎᒃ ᐃᓄᒃᑐᑦ 
ᐅᖃᕈᓐᓇᖖᒋᐸᑕ. ᕇᑦ ᐅᖃᖅᐳᖅ, 
“ᓂᕆᐅᒋᔭᖃᖅᐳᖓ ᓄᓇᕗᒻᒥ ᐃᓄᒃᑎᑐᑦ 
ᐅᖃᓪᓚᖃᑎᒌᖃᑦᑕᖅᑐᐃᓐᓇᐅᓕᖁᓪᓗᒋᑦ.”

ᕇᑦ ᐊᒥᓱᓄᑦ ᓂᕈᐊᒐᒃᓴᓕᐊᖑᖃᑦᑕᖅᓯᒪᕗᖅ 
ᓵᓚᒃᓴᕋᓲᑎᓄᑦ ᐊᑖᑕᒐᒧᑦ, ᐃᓚᒋᓪᓗ 
ᔫᓅ ᓄᓇᖃᖅᑳᖅᓯᒪᔫᓪᓗᓂ 
ᑕᑯᒥᓇᖅᑐᓕᐅᖅᑎᐅᒻᒪᑦ ᐅᕙᓘᓐᓃᑦ 

ᓂᔾᔭᐅᓯᔭᖅᑏᑦ ᐊᕐᕌᒍᒥ! ᑐᓵᔪᓐᓇᖅᐸᑦ 
ᐊᑖᑕᒐ, spotify-ᒃᑯᑦ, Apple Music, 
ᐅᕝᕙᓘᓐᓃᑦ YouTube-ᒃᑯᑦ.  

ᖃᐅᔨᒪᕕᑦ

ᐃᓕᓴᕆᑐᐃᓐᓇᕆᐊᖃᖅᐸᑦ 
ᕇᑦ ᑕᓚᕖᓴᒃᑯᑦ! ᐃᖖᒋᖅᑎ 
ᐅᖃᓪᓚᒃᑎᐅᕙᖕᒪᑦ ᓱᕈᓯᖅᓯᐅᑎᑎᒍᑦ 
ᑕᓚᕖᓴᒃᑰᓱᒃᑯᑦ ᐊᓈᓇᐅᑉ ᑐᐱᖓᑎᒍᑦ. 
ᑕᕐᕆᔮᒃᓴᖅ ᐃᓕᓐᓂᐊᖅᑎᑦᑎᓲᖑᒻᒪᑦ 
ᐃᓄᐃᑦ ᐃᓕᖅᑯᓯᖏᓐᓂᒃ 
ᐅᖃᐅᓯᖏᓐᓂᒡᓗ.

ᖃᐅᔨᒪᔭᖃᕈᕕᑦ ᐋᓐᓂᖅᓯᖅᑕᐅᕙᒃᑐᒥᒃ 
ᐃᓚᒌᖕᓂᓪᓗ ᐋᓐᓂᖅᓯᕆᖃᑦᑕᖅᑐᓂᒃ, 
ᐃᒪᐃᑦᑐᓐᓇᖅᐳᑎᑦ:

	> ᐅᖄᓚᓗᑎᑦ ᓄᓇᓕᖕᓂ 
ᐱᖁᔭᓕᕆᓂᕐᒧᑦ ᐃᑲᔪᖅᑎᒧᑦ 
ᓄᓇᓕᖕᓂᓪᓘᓐᓃᑦ ᐃᓄᓕᕆᔨᒃᑯᓐᓄᑦ

	> ᐅᖄᓚᓗᑎᒃ ᓄᓇᕗᑦ 
ᑲᒪᑦᓯᐊᖅᑐᒃᑯᓄᑦ ᐃᑲᔪᖅᑕᐅᔪᒪᓗᓂ 
ᐅᖄᓚᕕᖕᒧᑦ 1-867-979-3333

	> ᑕᑎᒋᔭᒃᓴᒧᓪᓘᓐᓃᑦ ᐃᓐᓇᕐᒧᑦ 
ᖃᐅᔨᒋᐊᕐᓗᓂ, ᓲᕐᓗ ᐃᓕᓴᐃᔨᒧᑦ 
ᐃᓐᓇᕐᒧᓪᓘᓐᓃᑦ

ᕼᐋᓇᐅᑉ ᑐᒃᑲᕆᐊᓕᖕᓂᕆᔭᓂ ᑕᐃᓚᐅᖅᐸᐅᒃ 
ᐊᓂᕐᓂᕐᒥ ᑭᐱᓯᓇ, ᐅᕝᕙᓘᓐᓃᑦ “ᐃᓅᓯᕐᓂᒃ 
ᑭᐱᓯᓇᒃ” ᖃᓪᓗᓈᑎᑐᑦ. ᑐᒃᑲᕆᐊᓕᓚᐅᖅᑐᖅ 
ᐅᓪᓗᓂᒃ 55ᓂᒃ ᐳᑎᔅ ᑲᓚᒻᐱᐊᒥ ᑯᐸᐃᖕᒧᑦ. 
ᓄᓇᖃᖅᑳᖅᓯᒪᔪᑦ ᓄᓇᖏᓐᓅᑲᑕᓚᐅᖅᓯᒪᔪᖅ 
ᐅᖃᓪᓚᑲᑕᒋᐊᖅᑐᖅᑐᓂ ᐅᖃᖃᑎᖃᖅᐸᒃᑐᓂᓗ 
ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᓂᒃ. 
ᖃᓄᐃᓕᐅᖅᑎᑦᑎᕙᓚᐅᖅᑐᑦ 
ᑐᓴᖅᑕᐅᖁᔨᓪᓗᑎᒃ ᑐᓴᒐᒃᓴᖓᓂᒃ. ᐊᓯᖏᓪᓗ 
ᐅᖃᓪᓚᖃᑦᑕᓚᐅᕆᕗᑦ ᐊᑐᖅᓯᒪᔭᖏᓐᓂᒃ 
ᑲᑎᖖᒐᑎᓪᓗᒋᑦ.

ᕼᐋᓇ ᑐᒃᑐ:ᕼᐋᓇ ᑐᒃᑐ:   
ᑐᒃᑲᕆᐊᓕᒍᑎᖃᖅᑐᕕᓂᖅ 
ᐃᓱᒪᒃᑯᑦ ᐃᓱᐊᕐᓂᕐᒥᒃ

ᕼᐋᓇ ᑐᒃᑐ ᑕᑯᒥᓇᖅᑐᓕᐅᖅᑎ 
ᐊᓈᓇᐅᓪᓗᓂ ᑰᔾᔪᐊᕐᒦᖖᒑᖅᓯᒪᔪᖅ, 
ᓄᓇᕕᖕᒥ. ᐃᓕᓐᓂᐊᕇᖅᑐᒥᓂᖅ 

ᓄᓇᕕᒃ ᓯᕗᓂᒃᓴᕗᒻᒥ ᑯᐸᐃᖕᒥ. ᒪᓐᑐᕆᐊᒥ 
ᓄᓇᖃᖅᓯᒪᔪᖅ ᐃᓕᓐᓂᐊᖅᑐᓂ. ᓲᖃᐃᒻᒪ 
ᑐᒃᑲᕆᐊᓕᒐᓱᐊᓕᓚᐅᖅᓯᒪᔪᖅ ᑲᓇᑕᓕᒫᒃᑯᑦ 
ᐅᔾᔨᕈᓱᓕᖅᑎᑦᑎᓇᓱᒃᑐᓂ ᓇᖕᒥᓈᕐᓂᐅᑉ 
ᒥᒃᓵᓄᑦ. 

ᕼᐋᓇᐅᑉ ᐃᓪᓗᑯᓗᐊ ᓇᖕᒥᓈᓚᐅᖅᓯᒪᖕᒪᑦ 
ᐄᑉᐳᕈ 2018-ᖑᑎᓪᓗᒍ. ᕼᐋᓇ ᐅᖃᖅᐳᖅ 
ᑭᐱᖖᒍᓕᓚᐅᖅᓯᒪᒐᒥ ᐃᓄᑑᔮᖅᑐᓂᓗ, 
ᓄᓇᓕᖕᒥᓂᒃ ᐅᖓᓯᒃᓴᖅᑐᓂ. ᐃᓄᑑᓪᓗᓂ 
ᐃᓚᐃᓕᕿᓪᓗᓂ ᐱᒡᒐᕐᓇᓚᐅᖅᓯᒪᔪᖅ. ᐃᒻᒥᓄᑦ 
ᐊᐱᕆᓚᐅᖅᑐᖅ, “ᖃᓄᐃᓕᐅᕈᓐᓇᖅᐳᖓ 
ᒪᒥᑎᓐᓇᓱᒡᓗᖓ ᓇᒻᒥᓂᖅ ᖃᓄᕐᓗ 
ᐃᑲᔪᕈᓐᓇᖅᐳᖓ?”

ᕼᐋᓇᐅᑉ ᖁᕕᐊᒋᒻᒪᒍ ᐊᐅᓚᑲᑕᒋᐊᒃᓴᖅ. 
ᐅᖃᖅᐳᖅ, “ᑐᒃᑲᕆᐊᓕᖕᓂᖅ 
ᐃᓅᓕᓴᐅᑎᐅᕗᖅ ᑎᒥᖕᓄᑦ, ᐃᓱᒪᖕᓄᑦ 
ᑕᕐᓂᕐᓄᓪᓗ.” ᑐᒃᑲᕆᐊᓕᑦᑐᒪᓕᕋᒥ 
ᑲᓇᑕᓕᒫᒃᑯᑦ, ᑕᖅᑭᓕᒫᖅ ᐱᓕᖕᒪᒃᓴᓚᐅᖅᐳᖅ 
ᑐᒃᑲᕆᐊᓕᒋᐊᖅᑐᑯᑖᒃᐸᒃᑐᓂ.

ᐃᓛᓐᓂᒃᑯᑦ ᓇᕈᓇᖕᓂᖓ 
ᐱᔭᕐᓂᖃᑦᑕᓚᐅᖖᒋᓐᓂᕋᖅᐹ. ᐳᑎᔅ ᑲᓚᒻᐱᐊ 
ᖃᖅᑲᖏᑦ ᑐᒃᑲᕆᐊᓕᒐᕐᓂᓚᐅᖖᒋᑦᑐᒡᒎᖅ. 
ᐃᓚᔮᓂᓗ ᐅᖓᓕᖅᑐᓂᒋᑦ. ᕼᐋᓇ 
ᐅᖃᖅᑐᓂ ᓇᕈᓇᖕᓂᖓ ᐃᓅᓯᕐᒥᓂᒃ 
ᐊᐅᓚᑦᑎᔫᔮᓕᒃᑲᓐᓂᕈᑎᒋᓚᐅᕐᓂᕋᖅᑐᓂᐅᒃ. 
ᐅᔾᔨᖅᓱᓕᖅᑎᑦᑎᔾᔪᑎᑦᑎᐊᕙᐅᓚᐅᖅᑐᖅ 
ᐃᓄᐃᑦ ᐊᓪᓚᐃᓪᓗ ᓄᓇᖏᓐᓂ ᐃᓱᒪᒃᑯᑦ 
ᐃᓱᐊᖅᑐᓕᕆᓂᖅᑕᖃᕆᐊᖃᕐᓂᖏᓐᓂᒃ.

ᒪᓐᑐᕆᐊᓪᒧᑦ ᑎᑭᒻᒪᑦ ᓇᕈᓇᒌᖅᑐᓂ, 
ᐸᕐᕆᐊᖅᑕᐅᓯᒪᓚᐅᖅᑐᖅ ᖁᕕᐊᓲᑕᐅᓪᓗᓂᓗ. 
ᐃᓚᔮᒥᓂᒃ ᐱᖃᑎᖃᕈᓐᓇᖅᓯᓚᐅᖅᓯᒪᔪᖅ 
ᐸᓂᕋᓛᒥᓂᒡᓗ.

ᕼᐋᓇ ᑲᑎᖅᓱᐃᔾᔪᔾᔨᓚᐅᕆᕗᖅ $25,000 
ᐅᖓᑖᓃᑦᑐᓂᒃ. ᑮᓇᐅᔭᐃᑦ ᐃᑲᔫᑕᐅᔪᖅ 
ᐊᑐᓚᐅᖅᓯᒪᔭᖏᑦ ᓄᒃᑕᕐᓂᕐᒥᓄᑦ, 
ᑕᒪᒃᑭᖅᑐᓂᒋᓪᓗ ᑐᓂᓚᐅᖅᓯᒪᓪᓗᓂᒋᑦ 
ᐃᓱᒪᒃᑯᑦ ᐃᓱᐊᖅᑎᑦᑎᓇᓱᐊᖅᐸᒃᑐᓄᑦ 
ᑎᒥᐅᔪᓄᑦ ᓄᓇᕕᖕᒥ. 

ᖃᐅᔨᒪᔭᖃᕈᕕᑦ ᓇᖕᒥᓈᕈᒪᔪᒥᒃ, 
ᐃᑲᔪᖅᑕᐅᕕᒃᑕᓕᒃ. ᐅᖄᓚᔪᓐᓇᖅᑐᑎᒃ ᐅᑯᓄᖓ 
ᐃᑲᔪᕈᓐᓇᖅᑐᓄᑦ:

ᑲᒪᑦᓯᐊᖅᑐᑦ ᐅᖄᓚᕕᒃ
(ᐃᓄᒃᑎᑐᑦ ᐅᖃᓪᓚᓲᖅᑕᓕᒃ)
1-800-265-3333
ᑐᐊᕕᕐᓇᖅᑐᓂᒃ ᐃᑲᔪᕆᐊᖅᑏᑦ ᑲᓇᑕᒥ: 
ᑎᑎᕋᖃᑦᑕᐅᑎᖃᕐᓂᖅ ᖃᕋᓴᐅᔭᒃᑯᑦ, 
ᐅᖄᓚᕕᒃᓴᖅ, ᐅᖄᓚᐅᑎᒃᑯᑦ ᑎᑎᕋᕐᕕᒃᓴᖅ 
ᐅᕗᖓ 1-833-456-4566
ᐊᓪᓚᐃᑦ ᐃᓄᐃᓪᓗ ᓂᕆᐅᓐᓂᖃᑦᑎᐊᕐᒥᒃ 
ᐊᑲᐅᓂᒃᑯᑦ ᐃᑲᔪᖅᑕᐅᔪᒪᕕᒃ
1-855-242-3310

ᒪᒃᑯᒃᑐᓄᑦ ᐃᑲᔪᖅᑕᐅᕕᒃᓴᑦ

Youthspace.ca: Use the online chat, 
orsend a text message to  
778-783-0177 
ᓱᕈᓯᕐᓄᑦ ᐅᖄᓚᕕᒃᓴ
1-800-668-6868 

ᓄᐊᒪᓐ ᐃᑦᓱᒃ ᐊᐅᖅᑭᔨᐅᓕᖅᑐᖅ 
ᐅᑭᐅᑦ ᖁᓕᑦ ᐅᖓᑖᓄᑦ. 
ᑕᕐᕆᔮᓪᓚᓚᐅᖅᖢᓂ ᐊᐅᖅᑭᔨᓂᒃ 

ᓴᓇᔪᓂᒃ ᐃᖏᕐᕋᔾᔪᑎᓂᒃ, ᓄᐊᒪᓐ 
ᐃᓕᓐᓂᐊᕋᓱᒍᒪᓕᓚᐅᖅᑐᖅ ᐊᐅᖅᑭᔨᐅᓂᕐᒥᒃ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᒃᑯᑦ. 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕌᓂᒃᑲᒥ, 
ᓄᐊᒪᓐ ᓅᓚᐅᖅᓯᒪᔪᖅ ᓴᔅᑳᑦᓱᐊᓐᒧᑦ 
ᐅᖅᓱᐊᓗᖕᓂᐊᕈᑎᓕᐅᖅᑎᐅᔭᖅᑐᖅᖢᓂ. 
ᑭᖑᓂᐊᒍᑦ ᓅᓕᓚᐅᖅᓯᒪᔪᖅ ᑲᖏᖅᖠᓂᕐᒧᑦ 
ᐊᐅᖅᑭᔨᐅᔭᖅᑐᖅᖢᓂ ᐅᔭᕋᖕᓂᐊᕐᕕᖕᒧᑦ. 

ᐊᐅᖅᑭᔨᑦ ᓴᓇᕙᒃᑐᑦ ᐋᖅᑭᒃᓱᐃᓪᓗᑎᒡᓗ 
ᓴᕕᕋᔭᖕᓂᒃ ᐊᐅᓚᐅᑎᓂᒡᓗ ᐊᑐᖅᖢᑎᒃ 
ᐆᓇᖅᑐᒥᒃ ᐳᓪᓚᓂᒡᓗ. ᐊᐅᖅᑭᔨ ᓴᓇᔪᓐᓇᖅᑐᖅ 
ᐊᒥᓱᓂᒃ, ᓲᕐᓗ ᓴᕕᕋᔭᖕᓂᒃ ᓯᕐᓗᐊᓂᒃ ᑰᒃᑯᑦ 
ᐃᑳᕈᑎᒥᒡᓘᓐᓃᑦ. ᐊᐅᖅᑭᔨᑦ ᐋᖅᑭᒃᓯᔪᓐᓇᒻᒪᕆᒃᑐᑦ 
ᓱᕋᒃᓯᒪᔪᓂᒃ ᖃᒧᑕᐅᔭᓂᒃ. ᐊᐅᖅᑭᔨᐅᓂᖅ 
ᐱᒻᒪᕆᐊᓘᔪᖅ ᓴᓈᒃᓴᕆᔭᕆᐊᖓ ᐅᑭᐅᖅᑕᖅᑐᕐᒥ. 
ᐊᐅᖅᑭᔨᑦ ᐃᖅᑲᓇᐃᔭᖅᐸᒃᑐᑦ ᐅᔭᕋᖕᓂᐊᖅᑎᓄᑦ, 
ᓄᓇᓯᐅᑎᓕᕆᔨᓄᑦ, ᐊᒡᓛᑦ ᓇᖕᒥᓂᖃᕈᓐᓇᖅᑐᑦ 
ᐃᖅᑲᓇᐃᔮᒥᓂᒃ. 

ᐃᖅᑲᓇᐃᔮᒥᒃ 
ᓄᐃᓴᑎᑦᑎᓂᖅ

ᖃᓄᖅ ᐊᐅᖅᑭᔨᑦ 
ᐱᔪᓐᓇᕐᓂᖃᕆᐊᖃᖅᐸᑦ?
ᓄᐊᒪᓐ ᐊᐅᖅᑭᔨᐅᓂᕐᒧᑦ ᐃᓕᓐᓂᐊᕆᐊᓚᐅᖅᓯᒪᔪᖅ 
ᕼᐊᐃ ᕆᕗᒥ. ᐊᐅᖅᑭᔨᐅᓂᕐᒧᑦ 
ᐱᔪᓐᓇᕆᐊᖃᖅᑕᒥᓂᒃ ᐃᓕᓐᓂᐊᓚᐅᖅᓯᒪᔪᖅ, ᓲᕐᓗ: 

	● ᐅᖃᓕᒫᕈᓐᓇᕐᓂᕐᒥᒃ ᓴᓇᔭᐅᔪᒃᓴᓄᑦ 
ᑎᑎᕋᐅᔭᒐᕐᓂᒃ ᐊᒻᒪ ᑎᑎᕋᐅᔭᖅᑕᐅᓯᒪᔪᓂᒃ.

	● ᐊᐅᓚᑦᑎᔪᓐᓇᕐᓂᖅ ᐊᔾᔨᐅᙱᑦᑐᓂᒃ 
ᐊᐅᓚᐅᑎᓂᒃ ᓴᓇᕐᕈᑎᓂᒡᓗ

	● ᖃᓄᖅ ᓴᕕᕋᔭᖕᓂᒃ ᐃᓚᓕᒫᖏᓐᓂᒡᓗ 
ᖃᐅᔨᓴᑦᑎᐊᕐᓂᕐᒥᒃ

	● ᓴᓇᓂᕐᒥᒃ ᐊᒡᒍᐃᓂᕐᒥᒡᓗ ᓴᕕᕋᔭᖕᓂᒃ 

ᑭᓲᕙ ᓴᓈᒃᓴᖅ?
ᓴᓈᒃᓴᑦ ᐃᖅᑲᓇᐃᔮᖃᕐᕕᐅᔪᓐᓇᖅᑐᑦ 
ᖃᓄᖅ ᐱᔪᓐᓇᕐᓂᖃᕆᐊᖃᕐᓗᑎᒃ 
ᐃᓕᓐᓂᐊᖅᓯᒪᓗᑎᒡᓗ. ᓴᓇᔩᑦ 
ᐱᔪᓐᓇᖅᓯᕙᒃᑐᑦ ᐃᓕᓐᓂᐊᖅᖢᑎᒃ 
ᓯᓚᑦᑐᖅᓴᕐᕕᖕᓂ ᐅᒡᕙᓘᓐᓃᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᒃᑯᑦ. 
ᕿᔪᓕᕆᔨᑦ, ᓂᖅᖠᐅᖅᑎᑦ, 
ᐃᒡᓗᓕᕆᔨᑦ, ᐊᒥᐊᖅᑎᓪᓗ ᑕᒪᕐᒥᒃ 
ᓴᓈᒃᓴᕆᔭᐅᔪᓐᓇᖅᑐᐃᓐᓇᑦ. 

ᑭᓲᕙ ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᕐᓂᖅ?
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ 
ᓴᓇᔪᓐᓇᖅᓯᕙᒃᑐᑦ ᐃᖅᑲᓇᐃᔭᖃᑎᖃᖅᖢᑎᒃ 
ᐱᔪᓐᓇᖅᓯᑦᑎᐊᖅᓯᒪᔪᒥᒃ. 
ᐃᓕᓐᓂᐊᕆᐊᕈᓐᓇᕐᒥᔪᑎᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒧᑦ 
ᐱᒋᐊᖅᑳᕐᕕᐅᔪᒥᒃ ᐃᓕᑦᑎᓯᒪᕙᒌᕐᓂᐊᕋᕕᑦ 
ᐃᖅᑲᓇᐃᔭᖅᓯᓐᓈᑦ 
ᐃᓕᓐᓂᐊᓯᒋᐊᙱᓐᓂᕐᓂ.

ᓄᐊᒪᓐ ᑲᓇᑕᓕᒫᒥ ᐃᓕᓴᕆᔭᐅᓯᒪᓪᓗᓂ 
ᐊᐅᖅᑭᔨᐅᔪᖅ. ᑲᓇᑕᓕᒫᒥ 
ᐃᓕᓴᕆᔭᐅᓯᒪᓂᖅ ᑐᑭᖃᖅᐳᖅ 
ᐊᐅᖅᑭᔨᐅᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ 
ᑲᓇᑕᓕᒫᒥ ᐊᑐᖅᓯᓂᖏᓐᓂᒃ. ᑲᓇᑕᓕᒫᒥ 
ᐃᓕᓴᕆᔭᐅᓯᒪᓪᓗᓂ ᐊᐅᖅᑭᔨᐅᓪᓗᓂ, 
ᓄᐊᒪᓐ ᐃᖅᑲᓇᐃᔭᕈᓐᓇᖅᑐᖅ 
ᐊᐅᖅᑭᔨᐅᓗᓂ ᓇᓂᑐᐃᓐᓇᑦᑎᐊᖅ 
ᑲᓇᑕᒥ. ᐊᒥᓱᑦ ᐃᖅᑲᓇᐃᔮᑦ ᑲᓇᑕᓕᒫᒥ 
ᐃᓕᓴᕆᔭᐅᔾᔪᑎᑖᕈᑎᖃᖅᑐᑦ, ᓲᕐᓗ 
ᐅᐊᔭᓕᕆᔨᐅᓂᕐᒧᑦ, ᐆᑦᑎᔨᐅᓂᕐᒧᑦ, 
ᕿᔪᓕᕆᔨᐅᓂᕐᒧᓪᓗ.

ᖃᓄᐃᒻᒪᑦ ᐊᐅᖅᑭᔨᑦ 
ᐱᒻᒪᕆᐅᕙᑦ 
ᐅᑭᐅᖅᑕᖅᑐᕐᒥ?
ᓄᐊᒪᓐ ᐅᖃᓚᐅᖅᑐᖅ ᐊᐅᖅᑭᔨᐅᓂᖅ 
ᐱᒻᒪᕆᐅᓂᖓᓂᒃ ᐅᑭᐅᖅᑕᖅᑐᕐᒥ ᓲᖃᐃᒻᒪ 
ᐊᒥᓱᓂᒃ ᑎᓴᒪᓕᖕᓂᒃ, ᖃᒧᑕᐅᔭᓂᒃ, 
ᐅᒥᐊᕐᓂᒡᓗ ᓴᓇᒋᐊᖃᖅᑐᖅᑕᖃᐃᓐᓇᐅᔭᕐᒪᑦ. 
ᓂᐅᕕᙱᖔᕐᓗᑎᒃ ᐊᑐᕆᐊᖃᖅᑕᒥᖕᓂᒃ 
ᖃᓪᓗᓈᑦ ᓄᓇᖓᓐᓂᑦ, ᐊᐅᖅᑭᔨᑦ 
ᓴᓇᔪᓐᓇᖅᑐᑦ ᐊᐅᓚᐅᑎᓂᒃ ᓴᕕᕋᔭᖕᓂᑦ 
ᓴᕕᕋᔭᒃᓴᓂᓪᓗ. ᓴᕕᕋᔭᒃᑕᖅᓯᒪᔭᒥᓄᑦ 
ᐊᒃᑕᕐᕕᖕᒥᑦ, ᓄᐊᒪᓐ ᓴᓇᔪᓐᓇᖅᑐᖅ ᐅᓯᓂᒃ, 
ᓴᓇᕐᕈᑎᓂᒃ, ᐊᖑᓇᓱᒃᑐᖅᓯᐅᑎᓂᒡᓗ. 

ᖃᓄᖅ 
ᐊᐅᖅᑭᔨᙳᕈᓐᓇᖅᐳᖓ?
ᐊᐅᖅᑭᔨᙳᕈᒪᒍᕕᑦ, ᐃᓕᓐᓂᐊᕐᕕᐊᓗᖕᒥᑦ 
ᐃᓱᓕᑦᑎᓯᒪᔭᕆᐊᖃᖅᑐᑎᑦ. ᑕᒪᐃᑲᓴᒃ 
ᐊᐅᖅᑭᔨᑦ ᐊᕐᕌᒍᓄᑦ ᐱᖓᓱᓄᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᐸᒃᑐᑦ. 
ᐃᓕᓐᓂᐊᖅᑎᙳᕈᒪᒍᕕᑦ, ᐃᖅᑲᓇᐃᔭᕐᕕᐅᔪᒥ 
ᐃᑲᔪᖅᓱᖅᑕᐅᓯᒪᔭᕆᐊᖃᖅᑐᑎᑦ. 
ᐃᖅᑲᓇᐃᔭᕐᕕᐅᔪᖅ ᐃᖅᑲᓇᐃᔭᕆᐊᕐᕕᒋᓗᒍ 
ᐃᓕᓐᓂᐊᕆᐊᕐᕕᒋᖃᑦᑕᕈᓐᓇᕐᓂᐊᕐᓗᒍ. 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ 
ᐃᓕᑦᑎᒡᕕᒃᓴᑦᑎᐊᕙᐅᔪᖅ 
ᖃᐅᔨᒪᑦᑎᐊᓕᖅᓯᒪᔪᒥᒃ 
ᐱᓕᕆᖃᖃᑎᖃᕐᓗᑎᑦ 
ᐊᑭᓕᖅᓱᖅᑕᐅᓗᑎᓪᓘᓂᐊᕐᒪᑦ.

ᐊᐅᖅᑭᔨᙳᓛᕆᐊᒃᓴᖅ ᐃᓱᒪᒍᕕᑦ, 
ᓄᐊᒪᓐ ᐅᖃᖅᑐᖅ ᐊᒃᓱᕈᐃᓐᓇᕐᓗᑎᑦ 
ᐃᓕᓐᓂᐊᑦᑎᐊᖏᓐᓇᕆᑦ. ᑐᑭᓯᒃᑲᓐᓂᕈᒪᒍᕕᑦ 
ᐃᓕᓐᓂᐊᒐᒃᓴᑦ ᒥᒃᓵᓄᑦ, ᖃᐅᔨᒋᐊᕐᕕᒋᓗᒍ 
ᐃᑭᐊᖅᑭᕕᒃᑯᑦ ᑐᑭᓯᒋᐊᕐᕕᒃ  
Skills/Compétences 

32





ᐃᖅᑲᓇᐃᔮᒃᓴᒧᑦ 
ᐊᐱᖅᓱᖅᑕᐅᓂᐊᖅᑎᓪᓗᑎᑦ 

ᐃᖅᑲᓇᐃᔮᖃᕈᒪᓇᔭᖅᑐᖕᒐ 
ᐊᐅᓚᐅᓯᕆᔨᐅᓗᖓ

 ᐆᒪᔪᑦ 
ᑭᐊᓐᔭᒥ

